
Herri aldarritik urrun

PAUL BILBAO SARRIA Euskaltzalea

uela urte bat, Euskararen Egunaren bueltan,
HIRUKAn idatzitako zutabean honako eskaera
hau egin nuen: nahitaezkoa da hizkuntza-politika
eragingarriak ahalbidetuko dituen itun politiko-
soziala. Testuinguru ezin egokiagoa genuen horretarako,
izan ere, aste batzuk lehenago hamarnaka mila pertsona,
Getxoko Udaleko alkatea eta agintariak barne, bildu
baikinen Bilbon botere judizialaren oldarraldia salatzera.

Handik eta urte batera, Getxoko Udaleko agintari
horiek hizkuntza-eskubideen urraketa sistematikoa
ahalbidetuko duen erabakia hartu dute. Areago, erabaki
hori botere judizialaren oldarraldiaren ondoriozko
irizpideetan oinarritu da. Beste instituzio batzuk horren
aurka borrokatzen ari diren bitartean, gure udalak men
egin eta kitto. Eta, noski, erabaki horretan izan dituen
bidaideak ez dira Bilboko manifestazioan egon zirenak;
aitzitik, botere judizialaren murrizketak txalotzen
dituzten eta oldarraldia bera ukatzen duten alderdiekin
itundu du Getxoko Udalak herritarren eskubideak
murriztuko dituen erabakia.

Zinez, hori ez da iazko zutabean aldarrikatu nuen
itun politiko soziala, ezta urrunetik ere. Eta Getxoko
Udala iaz Bilbon 70.000 pertsonok aldarrikatu
genuenetik oso urrun geratu da, urrunegi.

Bizigarritasuna

AMAIA ARRIAGA LEJARRAGA Herri-langilea £
— z da makala euskarafoboen interes konfluentziak
dakarren erauntsia, euskararen normalizaziorako
bideak lokaztuz eta zartatuz. Erauntsiaren
- ondorio behinenei erantzun beharrean aurkitu
gara Getxon zein Erandion, eta prestatzen ari gara
hurrengoan erantzun sendoagoa emoteko eta gure
haserrea nabarmenago erakusteko.

Haserrea, ezin dugulako ametitu administrazioan
zerbitzuak euskaraz jaso nahi dituena zein euskaraz
lan egin nahi duena eskubidez gabetzea eta baztertzea.
Haserrea, euskarafoboekin Hizkuntza Politika
hitzartzen dutenenganako, epaileei errua botatzea
postureoa delako, beren dekretu eta legeetan eskubide
horiek bermatzeko gutxieneko bat jaso ez dutenean.

Euskara larrialdi egoeran, euskaldunok eskubidez
gabetuak, euskararen normalizaziorako hizkuntza
politika gero eta kortse estuagoarekin lotua eta
euskarafobia haizeak hauspotua datorrela ondorioztatu
badugu, ezin dugu epelkerietan eta koldarkerietan
ibili. Ardurak eta erantzukizunak hartzeko eta
eskatzeko une garrantzitsua da, hizkuntza politikaren
iparra ondo markatuta. Eta sinistu behar dugu ahal
dugula, mugimendu indartsua osatu ahal dugula
euskaldunontzat ekosistema bizigarria bermatzeko.

Puntua eta kontrapuntua Euskara, hizkuntza zaharra

Berpiztu!

Ama hizkuntza zaharra
nahi dugu zabaldu,
munduaren aurrean

emeki azaldu;
baldin gure odola
ez badugu galdu,
bitartekoak behar
ditugu ugaldu.

behar dugu jardun,
gure hizkuntza zaharra
berriztu dezagun!

Aitor Bilbao Tor Magoa

«Espero dut nire lanak § s

oihartzuna izatea,

magia euskaraz@;e

aitekéela,

Euskara magiagaz ere sustatu daitekeela
frogatu du Tor Magoak. Hori dela eta,
aurtengo Argia Ereiten Euskara Sariagaz
urteetan egindako lana aitortu diote.

TESTUA: ANDER ZARRAGA » ARGAZKIA: HODEI TORRES

so txikitatik datorkio magiarekiko zaletasuna

Tor Magoari. Izen artistiko horren atzean Aitor

Bilbao algortarra dago, eta, aurten, Getxoko Ar-

gia Ereiten Saria jaso du bere magia ikuskizune-

tan helduak zein umeak euskararen bitartez zur eta lur uz-

teagatik. Izan ere, izendapen horrek euskararen erabilera
egunez egun sustatzen dutenen lana aitortzen du.

«Hasiera-hasieratik, magia egiteko euskara baliatu

nahi nuen; gure hizkuntza ikasgeletatik atera eta gozatze-

ko ere tresna izatea bilatu dut», azpimarratu du magoak.

Gogoratu duenez, berak Txan Magoa ikusten zuen tele-

bistan euskaraz magia egiten, eta horrek ireki zion bidea

nolabait, «espero dut beste mago batzuek ere ni horretan

-

'f

-

ikustea eta bide horri ere jarraitzea. Haria ez dadila eten».

Mago on bat izateko publikoagaz ondo komunikatzen
jakitea bezalakorik ez dagoela dio berak, azken finean,
«magia bide bat da publikoa entretenitzeko». Dioenez,
ikuskizunak prestatzeko magia ikustea eta liburu asko
irakurtzea ezinbestekoak dira, «burua beti daukat magia-
ren inguruan pentsatzen eta kaletik ikusten dudan edo-
zein gauza izan daiteke baliagarria ideia bat hartzeko».
Bere ustez, magiak publikoa harritzeko gaitasuna duen
ikuskizuna da, «kortozirkuitua» eragiten duena eta zi-
nemak edo antzerkiak ez dutena: «Disfrutatzen badituzu
ere, funtsean, badakizu ez dela erreala, baina magian zu-
zenean ezinezkoa den zerbait ikusten duzu».

Bilbaok 20 urte daramatza magiaren munduan murgil-
duta. Txikitan, bere lehen ikuskizunak Gabonetan egiten
zituela gogoratu du. Gero, Ingeniaritza ikasi zuen, eta, ho-
rretan lanean aritu bazen ere, momentu batean magia au-
keratu zuen ogibide; ordutik, mago profesional gisa dihar-
du, eta, beste askoren artean, Erandio Magikoa bezalako
ikuskizun eta jaialdiak antolatzen ditu.

Eustat Euskal estatistika
Erakundearen arabera,
Uribe Kostako udalerrietako
biztanleriaren erdia baino
gehiagok euskara ezagutzen
du, baina, zenbateko aukerak
dituzte herritarrek euskarazko
arreta jasotzeko? Aukera al dute
euskaldunek euskaraz aritzeko
eta artatuak izateko eremu
publikoan? Eta pribatuan?

TESTUAK: HIRUKA ¢ ARGAZKIAK: HODEI TORRES >

uskarazko ezagutzak gora egin du urte-
rik urtera EAEn; Eustat Euskal Estatisti-
ka Erakundearen 2022ko datuen arabe-
ra, euskaldunen proportzioa % 11 inguru
handituda2001etik 2021erabitartean;har-
tara, lurraldeko 2 urtetik gorako biztanleen
% 62,4k badu euskararen ezagutzaren bat.
Gainera, aztertutako azken hamarkadan,
2011tik 2021ra bitartean, euskaldunen
proportzioa % 6,1 handitu da, gizartearen
% 43,3 izateraino, eta gorakada hori EAEko
eskualde guztietan eman da.

Hizkuntza ulertzeak, baina, ez du esan gura erabiltzen de-
nik, eta hori agerikoa da gure kaleetan. Hala ere, badira euska-
raz bizitzeko hautua egin dutenak, eta horretarako arnasgune
bila dabiltzanak, bidean topatutako hamaika oztopo eta trabei
aurre egin guran. Izan ere, azken urteotan, eztabaidagai izan
dira eremu publikoan emandako epaiak, zeinetan ebatsi den
euskara-eskakizuna ez dela beharrezkoa hainbat egoeratan.
Ildo horretan, iaz, Bilboko epaitegi batek arrazoia eman zion
hizkuntza-eskakizunaren derrigortasuna atzera botatzeko he-
legitea jarri zuen Erandioko udaltzain bati, eta, aurten, Getxon,
Udalak berak erabaki du orain gutxi etorkizunean kontratatuko
dituen 10 udaltzainetatik erdiak ez duela euskaraz jakin beha-
rrik izango. Egoera horien aurrean, Euskalgintzaren Kontsei-
luak eta tokiko euskara eragileek gogor salatu dituzte eraba-
kiok, «euskararen normalizazioaren aurka» jotzen dutelakoan.

Salatu dutenez, eremu publikoko langile batek euskararen
ezagutza ez izateak zerbitzu osoan euskararen erabilera uka-
tzea dakar, baita herritarren hizkuntza eskubideak baldin-
tzatu ere. Euskalgintzak gogoratu duenez, EAEko herritarren
% 75ek ezinbestekotzat jotzen du langile publiko izateko hiz-
kuntza ofizial biak ezagutzea; baina, zein da egoera benetan?
Eta, bide batez, eremu pribatuan? Arreta euskaraz jasotzeko
aukera dago gurean? Eskualdeko hainbat langilegaz egon gara
egoera zein den ezagutzeko. <

Itxaso Zabala | Fisioterapeuta

i -

txaso Zabala fisioterapeuta da, eta 2008tik ari da Osaki-

detzan lanean, toki ezberdinetan esperientzia zabala pi-

latuta. Besteak beste, Gorliz, Plentzia, Erandio, Sopela,

Getxo eta Barakaldo udalerrietan aritu da, eta, azpima-
rratzen duenez, hizkuntzak arreta hobea emateko lotura be-
rezia sortzen du erabiltzaileagaz, haiei dituzten arazoak ondo
azaltzeko aukera eskaintzen baitzaie. Euskaldunen kasuan
hori bermatu ahal izateko, lehenengo hitza euskaraz egitea oi-
narrizkoa dela uste du: «Gu beti aurkezten gara euskaraz, era-
biltzaileek aukera izan dezaten euskaraz egiteko. Erantzuna
euren jarreraren araberakoa izaten da: euskaldunak direnak
berehala hasten dira euskaraz; beste batzuek, aldiz, gaztela-
nia nahiago dutela esaten dute barkamenak eskatu ostean.
Beste batzuk zuzenean gaztelaniaz hasten dira».

Bestalde, euskara lehenesten duen osasun-profesionalaren
garrantzia azpimarratzen du ere. «Norberaren lehen hizkun-
tzan azalpenak eman ahal izatea funtsezkoa da, zeure burua
hobeto adierazi ahal izateko. Medikua oso ona izan daiteke,
baina azalpenak ez baditu ulertzen edo emateko gai ez bada,
zailtasunak sortuko dira». Aitortzen duenez, inguruotan hala-
ko arazorik ez dira ematen, alde bietan gaztelania eta euskara
menperatzen direlako, baina, Gorlizeko ospitalean, berbarako,
Durangaldeko eta Mungialdeko erabiltzaileak artatzerakoan,
badira soilik euskaraz moldatzen direnak, eta egoera horietan
funtsezkoa da profesionalek euskara menperatzea. Ildo horre-
tan, nabarmentzen du Osakidetzan, oro har, euskarazko arre-
ta bermatzeko ahalegina nabaria dela; hala ere, langile askok
bigarren hizkuntza-eskakizuna betetzen duten arren, denek
erabiltzen ez dutela deitoratzen du: «Gai dira euskaraz egite-
ko, baina ez dute nahi...». Horrek lan-eremuan eragin zuzena
izaten du, gune euskalduna sortzea ekiditen duelako askotan.
Izan ere, dioenez, osasun-langile guztiak euskaraz ari dire-
nean, giroa guztiz euskalduna da; erdaldunen bat badago, al-
diz, automatikoki gaztelaniara jo ohi da. Egoera horietan, era-
biltzaileen jarrera zelakoa den galdetuta, argi du: «Euskaraz
ari bagara, euskaldunak direnek zuzenean jarrera aldatzen
dute, oso lotura polita sortzen da».

Marije Caballero | Liburuzaina

arije Caballero astrabuduarrak 19 urte darama-
tza Erandioko Altzagako Udal Liburutegian ate-
zain lanetan. Bertan ari diren langileen artean
beti euskaraz berba egiten dutela dio: «Kultura
arloan lan egiten dugunez, euskararen presentzia eta era-
bilera bermatzen saiatzen gara gure eguneroko lanetan».
Horrez gain, liburutegian erabiltzen duten sistema informa-
tikoa ere euskaraz dute konfiguratuta, baita ordenagailue-
tako sistema eragilea, erabiltzaileentzako mailegu-sistema
eta seinaleztapena ere. Dioenez, berak eta liburutegiko gai-
nontzeko langileek herritarrakaz duten lehen kontaktua, zu-
zenean zein telefonoz, euskaraz egiten saiatzen dira, «gero,
herritarrek erabakitzen dute zein hizkuntzatan jarraitu, guz-
tiek ez baitakite euskaraz, noski; baina asko saiatu egiten
dira, behintzat». Duela 19 urte, bera liburutegian lanean
hasi zenean, daborduko euskara erabiltzearen aldeko hau-
tua eginda zegoela azaldu du, eta, gaur egun, horregaz ja-
rraitzen dute bertan, «behintzat, liburutegian, beti».
Berarentzat, euskaraz lan egin ahal izatea garrantzitsua da
euskararen biziraupenerako, herritarren artean hizkuntza-
ren erabilera sustatzeko «eta gure hizkuntza delako». Horren
harira, zehaztu du: «Liburutegira datozen pertsona nagusi
gehienek euskaraz hitz egiten dakite, baita gazteek ere, esko-
lan ikasten dutelako, baina batzuei kosta egiten zaiela dirudi;
ume txikiak dira euskaraz gehiago hitz egiten dutenak».
Urteotan, Erandion euskararen erabileraren inguruan
galdetuta, Caballerok dio gora egin duelakoan dagoela, bai-
na, bere iritziz, oraindino ez da hainbeste entzuten: «Pauso
gehiago eman behar direla pentsatzen dut». Liburuei dagokio-
nez ere, oraindino gazteleraz irakurtzen da gehienbat, «hala
ere, nahikotxo dira euskaraz irakurtzen dutenak; adibidez,
azkenaldian, Jon Arretxe edota Karmele Jaioren liburuak asko
mugitzen dira». Tamalez, deitoratu du azken urteotan finan-
tzazioa jaitsi egin dietela eta gero eta gehiago kostatzen zaiela
liburu berriak lortzea: «Lehen, Eusko Jaurlaritzak liburu asko
bidaltzen zizkigun eta dirua ere edukitzen genuen berriak
erosteko, orain, zailagoa da azkenengo aleak eskuratzea».

Bego Ezkerra | Prentsa saltzailea

lgortako Etorbideko arkupe batean babestuta,

Egunkariak dendak 40 urte daramatza euskaraz

prentsa eta aldizkariak saltzen. Kartelez beteta-

ko negozioren erakusleihoan, baita dendaren ba-
rrualdean ere, euskararen aldeko aldarriak irakur daitezke
nonahi: Sartu eta eskatu euskaraz! edo Euskaraz lasai ari-
tzeko gunea bezalakoek arnasgune euskaldunean sartzeko
gonbidapena eskaintzen die oinezkoei. Bego Ezkerra denda-
riak baieztatu duenez, normalean, «beti» ematen du arre-
ta euskaraz: «Nire bezero gehienak euskaldunak dira, gero
beste gauza bat da euskaraz ea hitz egiten duten ala ez».
Horiek ezagutzen baditu, lehenengo hitza euskaraz egiten
du, bestela, erabiltzailearen arabera mintzatzen da. Gaine-
ra, nabaritu du denbora honetan gero eta bezero euskaldun
gehiago dituela. «Euskaraz mintzatzera ausartzen diren la-
gun gehiago daude». Era berean, bere iritzia da garrantzi-
tsua dela euskaraz arreta ematea, sinpleki, «euskara gure
hizkuntza delako». Algortako negozioen egoera orokorraz
hausnartzerakoan, uste du beste denda batzuetan ez dute-
la arreta euskaraz ematen, «ez dutelako euskaraz hitz egi-
teko ohiturarik»; aitzitik, beste batzuen kasuan, hizkuntza
ez dakitelako. Bezero moten profila aztertzea ere garrantzi-
tsua dela zehaztu du, bezero euskaldunak euskaraz mintza-
tzen duten dendetara jotzea errazagoa eta logikoagoa dela-
ko. «Apur bat eskariaren eta eskaintzaren legea jarraitzen
dela esango nuke», laburbildu du. Hala ere, bere ustez, be-
zeroek lehenengo hitza euskaraz egingo balute, Algortako
edozein negoziotan euskara entzutea errazagoa izango li-
tzakete. Era berean, bere esanetan, oso ezberdina da arreta
euskaraz ematea zerbitzu publikoan edo pribatuan. «Norma-
lean arreta publikoa ematen duten langileei derrigorrez es-
katzen diete euskaraz egitea. Autonomo gisa gaudenok, guk
geuk erabakitzen dugu ea euskaraz eman nahi dugun arreta
ala ez. Bezeroak eskatzen digunari adi ibili behar gara ere».
Beraz, argi dago horrelako negozio pribatuen norbanakoen
hautuak eragin handia duela euskararen transmisioan, bai-
ta herri euskaldunago baten eraikuntzan ere.

Ione eta Iraide Manzano | Tabernariak

i

bilbide luzedun negozioa da Algortako erdigunean da-

goen Baserri taberna. 1968an ireki zituen aurrenekoz

ateak, Telletxen, metro-geltokiaren ondoan, eta dabor-

duko auzokide eta bisitari askoren joan-etorrietarako
derrigorrezko parada bihurtu da. Bertara sartu bezain laster,
Ione eta Iraide barraren atzean topatuz gero, lehenengo ber-
ba euskaraz jasoko du bezero sartu berriak. «Gure lehenen-
go hitza beti da euskaraz, jendeari gonbita egiteko gurekin
euskaraz egin dezan». Guztira, bost langile dira Baserri ta-
bernan, ahizpa biak eta beste hiru; azken horiek erdaldunak
dira, baina Manzanotarrak barra atzean daudenean, euska-
ra da nagusi tabernan, «gure artean, lanean gaudenean ere,
euskaraz egiten dugu elkar».

50 urte baino gehiago dituen taberna da Baserri, eta ho-
rretan urte dezente eman dituzte ahizpa biek. Hartara, da-
borduko jende nahikotxo ezagutzen dute eta, horri esker,
bezeroekiko duten tratua oso hurbila da. «Euskalduna de-
nak zuzenean euskaraz aritzeko aukera izango duela argi
du gurean, eta mota horretako harremana dugu askorekin».
Hala, bertara doana eta euskaraz egin gura duenak, Ione
edo Iraide tabernariakaz horretarako aukerarik ez dute gal-
duko. Eskaintza iragartzeko karteldegiari dagokionez ere,
euskaraz zein gaztelaniaz topa daiteke Baserrin, «eta orain,
udaldian, gurutzaontzien goraldia dela eta, ingelesez ere es-
kaintzen hasi gara».

Joan-etorri handiko eta udalerriko parke estali handie-
naren parean egonik, sartu-irten askoko gunea da Baserri
taberna. Bertara askotariko jendea joaten da, betiko beze-
roak eta unean-unekoak. Batari zein besteari, ahizpa biek
egindako lehenengo berba euskara izango da, eta azpima-
rratzen dutenez, gero eta handiagoa da euskaraz jasotzen
duten erantzuna: «Urteotan, nabaritu dugu gero eta jende
gehiagok egiten duela euskaraz gurean, adin guztietakoak».
Horrez gainera, nabarmendu dute Algortan bizi diren gizon-
-emakume migratzaileek ahalegin bereziki handia egiten
dutela haiekaz euskaraz zuzentzeko: «Izugarrizko saiakera
egiten dute trago bat edo beste euskaraz eskatzeko».

Getxo Udal-aurrekontuak

Aurrekontuen proiektua
partekatu du Udalak
oposizioagaz

dalak % 6ko igoera proposatu du
2025erako aurrekontu-aurreikuspe-
nean, eta, beraz, 137.182.112 eurokoa
da udal-aurrekontuaren proiektua.
Udalak zorrik ez duen arren, 8 milioi eurorai-
no zorpetzeko aukera aurreikusten du, «behar
izanez gero, udal-instalazioak hobetzeko in-
bertsioak babesteko». Proiektu honek barne
hartzen ditu udal-gobernuak —EAJ eta PSE-
-EE— eta PPk adostutako hainbat puntu. Oposi-
zioak 2025erako udal-aurrekontuen dokumen-
tazio osoa jaso dute eta, iturriek nabarmendu
dutenez, horiekaz negoziatuko ditu gobernu-
-taldeak kontuok, abenduaren 19ko ezohiko
osoko bilkuran horiek onartu aurretik. <

Getxo Algorta Bote Luzea

Bigarrenez jantzi dute
Euskal Herriko txapela
Algortako pilotariek

igarren urtez jarraian, Algortako tal-
deak Euskal Herriko Bote Luzea Txa-
pelketa irabazi du, Itsasu taldeari 9-0
gailenduta. Finala azaroaren 9an joka-
tu zuten, Zumarragan. Txapela jantzita, algor-
tarrek Europako Txapelketarako txartela lortu
dute berriro ere; oraingoan, Herbeherean jo-
katuko dena, 2025ean. Diotenez, «izugarria»
izan da marka hori errepikatzea, eta Europara
begira jarri dira berriro ere. Aurten aritu ziren
Belgikan, baina ez zuten esperotako emaitza
lortu, partida biak galdu baitzituzten. <

Getxo IgeriBizi

Aurten ere, 24 orduz
igerian egingo dute
euskararen alde

Swim Camp Getxo igeriketa elkarteak antolatuta,
bigarrenez egingo dute «24 orduz igerian, euskararen
alde» egitasmoa. Parte hartzeko izena eman daiteke.

urten, Euskararen Nazioar-
teko Eguna laneguna izan-
go denez, abenduko biga-
rren aste-akabuan egingo
dute IgeriBizi euskararen aldeko
ekitaldia. Hala, abenduaren 8an eta
9an, euskaraz eta jarduerez beteko
dituzte Fadurako igerilekuak. Zapa-
tu eguerditik domekako eguerdira bi-
tartean, txandaka, parte-hartzaileak
24 orduz arituko dira igerian; horrez
gainera, askotariko jarduerak ere
egongo dira gozagali, tartean, water-
polo-topaketak. Iazko edizioan beza-
la, aurtengoan ere omenaldi berezia
merezi duen pertsona batek egingo
du lehenengo erreleboa: Mikel Erdo-
zain kirolari paralinpiarra eta aur-
tengo Parisko jokoetako lehiakidea.

BIZARRA LEPOAN. Getxoko eta Uri-
be Kostako bizi-kalitatea hobetzen
duten elkarteak omentzen ditu Ige-
riBizik eta, aurten, Bizarra Lepoan
Euskara Elkartearentzat izango da
parte-hartzetik jasotako dirua. Anto-
latzaileen berbetan, «Getxon, neurri
handi batean, Bizarra Lepoani esker

Areneazpi Kalea, 15 (48991)
Getxo, Bizkaia

daukagu geure hizkuntzan bizitzeko
aukera andana». Euskara bultzatze
eta normalizatzea, eta hizkuntzaren
erabilera sustatzea dira Bizarra Le-
poanen helburu nagusiak.

Iazko arrakasta ikusita, formatu
berbera mantenduko dute aurten.
Enpresa, elkarte eta taldeek, 50 eu-
roren truke ordubete erosi ahal izan-
go dute. Gura beste kidek hartu ahal
izango dute parte. Kuadrillek eta la-
gunek, pertsonako 5 euroko dona-
zioa egingo dute eta gura beste den-
bora egon ahal izango dira uretan;
ez dute zertan ordubete egin behar.
Familiek, bestalde, 10 euroko dona-
zioa eginda, familia nuklear osoa-
gaz parte hartu ahal izango dute. <

ikastolenelkartea

94 430 54 78
ikastola@sanikolas.eus

fO®

Erandio [ruzur baten biktima

70 urteko emakume hat
etxegabetu dute Astrabuduan

Emakume bat eta haren hiloba
etxetik bota dituzte, duela urte
batzuk mailegu-enpresa bati
7.000 euroko mailegua eskatu
eta etxea abal gisa jarri ostean.

oan den azaroaren 12an, Astrabuduko Al-
daieta Bideko 7 atarian, 70 urteko ema-
kume bat eta haren biloba etxegabetu
zituzten, herritarren haserrea eta mobili-
zazioak eraginez. 700 euroko alarguntza-pen-
tsioa eta % 69ko desgaitasuna dituen emaku-
meak etxea galdu zuen, duela sei urte kreditu
azkarreko enpresa bati eskatutako 7.000 euro-
ko mailegua ezin ordaindu eta gero. Etxebizi-
tza Sindikatuaren arabera, abusuzko baldin-
tzen eraginez, hasierako zorra 60.000 euro
baino gehiagora igo zen, 40 urtez berarena
izan den etxebizitzaren galera eraginez.
Erandioko Udalak ziurtatu duenez, hiru al-
diz geldiarazi zuen kaleratzea, eta sei hilabe-
terako etxebizitza eskaini zion emakumeari.
Hala ere, sindikatuak salatu du aukera «bir-
tual» horrek etxegabetzea erraztu zuela, eta al-
ternatiba «prekariotzat» jo du. Halaber, Udalak
jakinarazi du daborduko emakumearen etxebi-
zitza partikular batek erosi duela enkantean.

PROTESTAK KALERATZERAKOAN. Etxegabe-
tzearen egunean, hainbat herritar batu ziren
emakumearen etxeko atarian, kaleratzea gel-
diarazteko asmoz. Horretarako, etxeko ataria

944 038 953 » www.bordadosaingara.com

Ibaiondo, 13 48930 Erromo - GETXO

«Etxebizitza
eskuratzea ez

da negozio hat;
guztion eskura egon
beharko lukeen
eskubidea da, eta
ez espekulazioaren
menpe»

EUSKAL HERRIKO ETXEBIZITZA
SINDIKATU SOZIALISTA

Dozenaka ertzain bertaratu ziren etxegabetzea gauzatzeko.

blokeatu zuten, baina bertaratutako dozena-
ka Ertzaintzako agenteek protestan ari zire-
nen aurka kargatu zuten, hainbat zauritu
eraginez eta pertsona bi atxilotuz. Horren
ostean, hainbat herritar batu ziren inguruan,
etxegabetzea salatzeko, eta tentsio-uneak
bizi izan ziren Ertzaintzako agenteen eta ber-
taratutako herritarren artean.

Bere aldetik, Erandioko EH Bilduk kalera-
tzea eta poliziaren jokabidea arbuiatu ditu,
salatuz «onartezina» dela etxea galtzea «bal-
dintza engainagarriak eskaintzen dituzten
mailegu-emaileen erruz». <

Leioa Euskara Susatzeko Plana

Herritarren ekarpenak
jasoko dituzte euskara-
plan berria osatzeko

eioako Udalak eztabaida- eta hausnar-
keta-saio bi antolatu ditu udalerrian
euskararen egoerari eta erronkei bu-
ruz eztabaidatzeko, Euskara Susta-
tzeko Plan berriaren diseinuaren barruan.
Lehen saioa azaroaren 7an egin zuten, bai-
na bigarrena hilaren 28an egingo dute, Kul-
tur Leioan, 18:00etan. Bilera horien helburua
2034ra arte euskararen erabilera indartuko
duten estrategiak diseinatzeko herritarren
proposamenak jasotzea da. Bertaratzeko ize-
na eman behar da Euskara Zerbitzuan, euska-
razerbitzua@leioa.eus helbidean. «

Getxo eta Leioa Subflubiala

Subflubiala Ez
plataformak eztabaida
publikoa eskatu du

ubflubiala Ez plataformak itsasada-

rraren azpiko tunelaren proiektuaren

aurkako elkarretaratzea deitu du aza-

roaren 21erako, 18:00etan, Artatzako
biribilgunean.

Horregaz batera, gardentasunez jokatzeko
eskatu dio Bizkaiko Foru Aldundiari eta he-
rritarren kezkak argitzeko elkarrizketa pu-
bliko bat proposatu die Elixabete Etxanobe
diputatu nagusiari, Carlos Alzaga Garraio
diputatuari eta Imanol Pradales proiektua-
ren bultzatzaileari. Gonbidapena Aldundiari
ofizialki bidali diote, eztabaidaren lekua eta
eguna adosteko prest agertuz. <

Leioa Urriko osoko bilkura

Leioako Udalak % 2,5
igoko ditu 2025eko
tasak eta zergak

Leioako Udalbatzak oniritzia eman dio 2025erako tasak
eta zergak eguneratzeari. Igoera orokorra % 2,5ekoa hada
ere, salbuespenak eta berrikuntzak jasotzen ditu.

eioako Udalbatzak 2025eko
udal-tasak eta -zergak egune-
ratzea onartu zuen urriko oso-
ko bilkuran. Igoera orokorra
% 2,5ekoa bada ere, Udaleko iturriek
zehaztu dute 2024an onartutakoa
baino % 1,2 gutxiago izango dela.
Batetik, Ondasun Higiezinen
gaineko Zergaren (OHZ) kasuan,
200.000 eurotik gorako katastro-
-balioa duten etxebizitzek % 10 eta
% 20 arteko igoera progresiboak
izango dituzte. Aldiz, Leioako ja-
betzaren ia % 83k ez du aldaketa-
rik ikusiko zerga horretan. Gainera,
% 50eko errekargua mantenduko da
jenderik gabeko etxebizitzetarako, eta
salbuespen-kasuak eguneratuko dira
mendekotasunagatik edo lanagatik
lekualdatzea bezalako kasuetarako.
Bestetik, zabor-bilketaren tasa
% 50 igoko da, hau da, hilean 3 euro
gehiago zergadunentzat. Doikun-
tzak Europako araudiari erantzu-
ten diola azaldu dute udal-iturriek;
izan ere, udalerriak zerbitzuaren
benetako kostua estaltzera behar-
tzen ditu legediak.

KALITATEZKO HEZK

) . N
IKASTOLA

st 222 a

V.betikoikastola.eus

* . Artatza auzoa,84, (48940) Leioa

info@betikoikastola.eus |
19446423

Azkenik, Trakzio Mekaniko-
ko Ibilgailuen gaineko Zergak
% 2,5eko atzeraeraginezko igoera
aplikatuko du 2024rako, eta hoba-
ri esanguratsuak izango ditu, hala
nola % 75 auto elektrikoentzat eta
% 60 40 km baino gehiagoko auto-
nomia duten hibridoentzat.

Beste neurri batzuen artean,
Eraikuntza, Instalazio eta Obren
gaineko Zergaren (EIOZ) salbuespe-
na kentzea erlijio-erakundeentzat,
eta, 2025etik aurrera, % 95eko ho-
baria sartuko da interes publikoko
obren hirigintza-lizentzietarako. «

KONFIANTZAZKOA ETA HURBILA

V
X

ikastolenelkartea

Sopela Ingurunea hobetuz

Urko ibarreko
ingurumena
lehengoratuko dute

rriaren 31n egindako osoko bilkuran,
Abaroko Plan Partzialeko eremu li-
breen eta bide-sistema orokorraren
zuzeneko okupazioa onetsi zuen Uda-
lak, Urko ibarraren ingurumena lehengora-
tzeko eta hezegunearen paisaia-egokitzapena
handitzeko asmoz. Hala, Urko ibarreko in-
gurumena leheneratzeko proiektua garatuko
dute Uraren Euskal Agentziak (URA) eta Sope-
lako Udalak. Proiektuaren helburua da lehen-
goratzea Gobela eta Lemotza ibaien artean
dauden eta Urgitxieta eta Gatzarrifie kaleen
arteko elkargunearen mugakide diren Urko-
ko ibarreko lurrak. Dimentsio handiko putzu
bat sortuko dute, ur-lamina iraunkor bategaz
eta sakonera desberdinakaz. URAk osorik
lagunduko ditu diruz proiektuaren gastuak
eta jarduera honen gauzatze materialarenak,
86.789,39 euroko aurrekontuagaz. <

Urduliz Berrurbanizazioa

Andramari elizaren
parkearen inguruko
lanak hasi dituzte

zaroaren 4ean, Urdulizko Andra-
mari elizaren ondoko parkearen be-
rrurbanizazio-lanak abiatu zituzten
Urdulizen. Obra horien iraupena 11
hilabete ingurukoa izango dela jakinarazi
du Udalak. Hori dela eta, udalerrian hainbat
kale mozketa egongo dira eta ibilgailuen tra-
fikoa tokitik egokienetik desbideratuko da. «

ﬁ

Odontologia orokorra Periodontzia
Ortodontzia PADI
Bidebarri 27, behea eskuina - ALGORTA 944 307 696

ARANTZA
ETXEBARRIA
Hortz-Klinika

Gorliz Abenduak 6, 7 eta 8

Aste-akabu solidarioa
egingo dute abenduan
Firesa ikertzeko

Urdulizko Martina Balparda umeak Fires gaixotasun
arraroa du, eta, hori ikertzen laguntzeko, aste-akabu
solidarioa antolatu dute abenduaren 6, 7 eta 8rako.

SlNDROME DE FIRES

MARTINA EGUN@;@#}BEAK il
° DIR ~= JREK " 1 il

Urdulizko jaietan Martinaren aldeko txosna jarri zuten.

rdulizko Martina Balpar-
da umeak Fires gaixota-
sun arraroa du, eta, hori
ikertzen laguntzeko, as-
te-akabu solidarioa antolatu dute
abenduaren 6, 7 eta 8rako Gor-
lizko Elizako plazan. Hala, txos-
na bat jarriko dute eta, besteak
beste, ekintza hauek egongo dira:
6an, barikuan, umeentzako zine-
ma egingo dute, 18:00etan, eta
dantza plaza, 20:00etan; 7an, za-
patuan, 11:00etan, merkatu zirku-
larra; 13:00etan, poteoa txosnan;
14:00etan, bingoa; 15:00etan, in-

dabada; eta 20:00etan, kontzer-
tuak. Bukatzeko, 8an, domekan,
boxeo erakustaldia egingo du Gor-
lizko Piratak taldeak, 11:00etan.
Merkatu zirkularrerako donazioak
Aratz Dantza Taldearen lokalera
eraman ahal izango dira azaroaren
28an, 17:30etik 19:30era. Marti-
na umeak 5 urte ditu eta % 95eko
desgaitasuna du, 3. graduan. Gaixo-
tasun arraro bat da Firesa, eta epi-
lepsia momentu gogorrak bizi ditu.
Gaur egun, ez dago inolako azterke-
tarik horren inguruan eta ez dago
momentuz tratamendu zehatzik. <

; Urteko 365
egunetan
gaude zabalik

-Garbiketa gunea
-Denda eta okindegia
-GnG tailerra
-Solaguren Jatetxea

®© 944 301 500

3 9 Getxo eta
Berango artean

GetxoGason Euskararekin bat!

Sopela Aurrekontu parte-hartzaileak

Sopela hobetzeko 1.447
bozka jaso dituzte
aurrekontuetan

200.000 euroko finantzazioa dago proiektuak gauzatzeko.
Orain aztertuko dituzte aurreko faseetan aukeratutako
23 proiektuen artean bozkatuenak zeintzuk izan diren.

Zipiriiie, Iberre eta Ander Deuna ikastolaren artean, 598 bozka jaso dira. HODEI TORRES

opelako 2024/2025 aldiko
aurrekontu parte-hartzai-
leen prozesuaren azken fa-
sean 1.447 sopeloztarrek
bozka eman dute; adin guztietako
herritarrek parte hartu dute. Bere-
ziki garrantzitsua izan da hezkun-
tza zentroen ekarpena Sopela hobe-
tzeko ahalegin honetan: Zipirifie,

3 ESKANEATU
QR KODEA
ETA BETE
GALDETEGIA

Iberre eta Ander Deuna ikastolaren
artean, 598 bozka jaso dira. 16 ur-
tetik gorakoen aldetik, 849 bozka
izan dira guztira. Azaroaren 19an,
Sopelako herri eragilez osatutako
Berme Batzordea bildu zen eta ber-
tan erabaki zuten zeintzuk diren
aukeratutako proiektuak. Guztira
200.00 euroko finantzazioa dago. <

Gorliz Queer Destinations

Gorlizek helmuga
inklusiboaren zigilua
eskuratu du

I

queer destinations®
COMMITTED

orlizko Turismo Bulegoak Queer Des-

tinations Committed nazioarteko

bereizgarria lortu du, LGBTQ+ ko-

munitateari zerbitzu inklusibo eta
abegitsua eskaintzeko konpromisoa egiaz-
tatzen duena. Ziurtagiri horrek udalerriak
aniztasunagaz duen konpromisoa aitortzen
du, pertsona guztientzako arreta turistiko
bikaina bermatuz, sexu-orientazioa, iden-
titatea edo genero-adierazpena gorabehera.
Ekaitz Pau Gorlizko alkatea pozik agertu da
izendapen honegaz: «Aniztasunarekin eta
inklusioarekin dugun konpromisoa ziurta-
tzen duen nazioarteko aitorpena da. Lorpen
horrek erakusten du Gorliz gero eta helmuga
abegikorragoa dela pertsona guztientzat, ba-
tez ere LGBTQ+ komunitatearentzat». Turismo
Bulegoak beste lorpen batzuk ere ditu, hala
nola 2009an lortutako kalitatearen Q Saria,
Kalitate Turistikoaren UNE-ISO 14785 ziurta-
giria eta Turismo Etiko Euskadi zigilua. Gai-
nera, bulegoak teknologia irisgarriak ditu,
hala nola begizta magnetikoa, entzumen-des-
gaitasuna duten pertsonentzako zerbitzu in-
klusiboa bermatzen duena. «

ander
deuna

www.anderdeuna.eus

IKASTOLA

Zatoz gure ikastola ezagutzera

Bisita pertsonalizatuak eta banakako bilerak eskaintzen ditugu

Plentzia Bide-segurtasuna

Urdulizko errepidea
puntu beltz izendatzeko
eskatu dute

lentziako Udalak ofizialki eskatu du

BI-2704 errepidearen zati bat, zehaz-

ki 21. eta 24. kilometroen artean da-

goena, puntu beltz gisa kalifikatzea,
ezbehar-tasa handia duelako. Trafiko Zuzen-
daritzak 2024ko abuztuan eguneratutako
txosten baten arabera, segmentu horretan 75
trafiko-istripu gertatu dira hamar urteotan,
58 zauritugaz; horietatik, bostek zauri larriak
izan dituzte.

Alkateak egindako eskarian azpimarra-
tzen da egoerak kezka handia sortzen duela
plentziarren artean, «errepide horren mende
baitaude eguneroko joan-etorrietarako».

Halaber, bide horrek plentziarrentzako eta
inguruko herrietako biztanleentzako duen
garrantzia azpimarratu du udalburuak, izan
ere, Plentzia Urdulizko ospitaleagaz lotzen
du, «eta funtsezko ibilbidea da zerbitzu medi-
koetara eta larrialdi-zerbitzuetara heltzeko».
Isuskitza auzorako eta Ardantzako kirol ins-
talazioetarako lotura bakarra dela ere gaine-
ratu du; «auzo periferikoko mila bat biztanle
bide horren mende daude», erantsiz.

Eskaeran, Udalak gogoratu du Eusko Jaur-
laritzaren Euskadiko Bide Segurtasuneko
2025 Plan Estrategikoak eta Bide Segurtasu-
neko Urteko Txostenak ezbehar-tasa handia
duten tarteetan lehentasunez esku hartzeko
beharra nabarmentzen dutela. Horrenbes-
tez, tarte hori puntu beltz izendatzeak aukera
emango luke istripu-arriskua murrizteko eta
bide-segurtasuna hobetzeko segurtasun-neu-
rriak ezartzeari lehentasuna emateko, erre-
pide horretako biztanleen eta erabiltzaileen
mesedetan. <

Plentzia Udan aparkatzeko ordenantza

Udala prest dago
ordenantzan
hobekuntzak egiteko

Arartekoak udako aparkalekuaren ordenantza
berrikusteko eskatu dio Udalari, udatiar talde batek
neurriak eragiten duen «tratu desherdina» salatu ostean.

itor Garagarza alkateak
adierazi du prest dagoe-
la sisteman hobekuntzak
egiteko, herritarren eta
udal-langileen balorazioak jaso on-
doren, baina uste du neurriak uda-
lerriaren errealitateari erantzuten
diola eta «gelditzeko» iritsi dela.
Oporretako egoiliar talde batek
Arartekoari adierazi dio ez dagoela
ados udan indarrean sartu zen apar-
katzeko udal-ordenantzaren pun-
tu batzuekaz; udatiar horien iritziz,
araudiak tratu-desberdina ematen
die Plentzian ibilgailua erregistratu-
ta duten erroldatutakoei eta udalerri
horretan bigarren etxebizitza duten
eta erroldatu gabe daudenei.
Uztailaren 1letik irailaren 8ra
indarrean egon den araudiak uda-
lerriaren erdigunean ia aparkatze-
ko aukerarik gabe utzi diela sala-
tu du talde horrek, aparkalekuak
bertakoentzat bakarrik gordetzen
direlako. Horren eraginez, herrita-
rren defendatzaileak gomendatu
dio Udalari bere aparkatze-araudia
ebaluatzea, desberdintasun hori

liaki B itxitegia

murrizteko, eta oreka bat bilatzea,
egoiliar guztiek aparkatzeko aukera
izan dezaten.

«GERATZEKO ETORRI DA». Horri
erantzunez, Plentziako alkateak
adierazi du Arartekoak «udalerria-
ren errealitateari erreparatu gabe
eta testuingurutik kanpo» egin
duela gomendioa. Bere esanetan, ez
dituzte kontuan hartu herriaren eta
auzoen osaera, aparkatzeko plaza-
-kopurua, erroldatutako autoak, ga-
rraio publikoa, sektore ekonomiko
nagusia eta abar. Zentzu horretan,
sistemaren helburua udako hilabe-
teetan aparkatzeko arazoak arintzea
izan dela azpimarratu du, «plentzia-
rren arazoei erantzuna emateko«.
Dena dela, Garagarza prest azal-
du da neurria hobetzeko, «plentzia-
rrei eta bertan lan egiten duteen
beharrei erantzuteko», eta, horreta-
rako, hobekuntzak egingo dituzte,
«herritarrekin eta udal-langileekin
egindako balorazioak jaso ondoren,
baina inoiz ere ez testuingurutik
kanpoko balorazioetatik». <

bai

euskarari

T

MODA GAZTEA ETA ARROPAK

Montblanc, Longines eta TagHeuer agentzia ofiziala

944911271
iratialgorta@gmail.com
Torrene, 2 48991 — ALGORTA

Telletxe 1
94 460 27 41

Villamonte plaza 3
94 430 23 45

Algorta




Klaseak goizez zein arrastiz egiten dituzte, Elexalde kaleko 4. zenbakian dagoen Gaztelekuan.

Urdulizen euskara ikasteko
grinak markak hautsi ditu

-ren eta Urdulizko Udalaren elkarlana-
ri esker, inoiz baino herritar gehiagok
abiatu dute euskalduntze prozesua
aurten. Guztira, Urdulizko euskalte-
gian Al mailako hiru talde osatu dituzte, 44 ikaslerekin; kan-
paina hasi zutenean imajina ezin zezaketen kopurua, orain arte
askoz gutxiago baitziren. Lorpen horrek frogatutzat eman du
euskara ikasteko lehen urratsa ematera animatuz gero, bideari
ekiteko prest dauden herritarren kopurua oso altua dela.

Gorakada horren arduradunetako bat da Ifiaki Azua Urdu-
lizko Euskara zinegotzia. Berak egin duen lana ezinbestekoa
izan da herritarrak animatzeko, egitasmoaren berri emateko
kanpaina kementsua egin baitu.

Gainera, aurten matrikulatu diren ikasle asko eta asko AO
mailatik abiatu dira; horrenbestez, egitasmoaren arrakas-
ta erabatekoa izan dela esan daiteke: euskalduntze prozesua
hasi duten ikasle berri horiek jatorri, maila eta adin ezberdi-
nak izan arren, euskara izango da haien arteko lokailua.

Horrekin batera, euskara jakitea oso baliagarria izango da
askorentzat, hizkuntza baita integraziorako biderik indartsue-
na. Halaber, euskara ikasi eta horren inguruan sortuko den sa-
rea ere azpimarratzekoa da, euskara izango baitute ardatz.

Ikasle gehienak urduliztarrak izan arren, herrian lan egiten
duten baina beste nonbaiten bizi diren askok ere eman dute
izena. Izan ere, Udalak matrikularen % 100a finantzatu du,
erroldaren arabera diskriminaziorik egin gabe.

Getxon, Gorlizen, Leioan edo Plentzian ez bezala, AEK-k ez
du euskaltegi propiorik Urdulizen. Klaseak Gaztelekuan ema-
ten dituzte, baina kudeaketa Gorliz eta Plentziako Jentilbaso
AEK Euskaltegitik egiten dute.

Plentzia eta Gorlizko
Jentilbaso
AEK Euskaltegia

Iberre plaza, 5 - Gorliz

Kristo enparantza, 8 - Plentzia
Telefonoa:

946 773 646/946 773 607
Email:

jentilbaso@aek.eus

Ordutegia:
10:00-13:00 / 17:00-20:00

Lotsak galdu

BEA SEVER Sexologoa

Masturbatzea
ona da sexu-
osasunerako?

asturbazioak

onura asko ditu.

Adibidez, dopamina

eta oxitozina igo

eta, ondorioz,

kortisol estresaren
hormona jaisten laguntzen du;
zoru pelbikorako ere ona izan
daiteke erekzio eta txizari eusteko
arazoak arinduz; eta immunologia-
sistema indartzen du. Maila fisikoaz
haratago, masturbazioak gure
gorputza ezagutzeko balio digu,
gure burua onartzeko ezinbestekoa
dena, eta, hortaz, plazera orgasmotik
haratago bilatzea erraztuko digu.
Harreman erotikoei dagokienez,
geure gorputzaren eta plazera
ematen digunaren ezagutzak bikote
harremanak hobetzen ditu.

Garai batzuetan masturbazioa kal-
tegarritzat jo izan da, ugalketa sexu
harremanen helburu bakarra izanik,
erlijioaren pisua kontuan izanda eta
kontsumo gizarte batean gaudelarik
plazera eskuratzeko doako metodoa
ospe txarra izateak zentzu osoa dau-
ka. Dena den, masturbazioa kaltega-
rria izan daiteke baldin eta jarrera
obsesibo batekin lotzen bada, baina
kasu horretan arazoa ez da praktika
bera, baizik eta adikzioa. Ez da hain-
beste zenbat aldiz egiten dugun, bai-
zik eta beharrak bultzatuta egiteak
arazoa bihurtzen duena. Gauza bera
gertatzen da masturbaziora jotzen
badugu «denek egiten dutelako» edo
egiten ez duena «hotza» edo «itxia»
delako. Beharra sartzen denean, pla-
zera desagertzen da. Pertsona bakoi-
tzak sexualitate ezberdina dauka eta
orokortzeak aniztasuna ukatzen du.
Antzinako aginduak baztertu eta ez
ditzagun berriak sortu. <

Bidali zuen galderak eta zalantzak
Bea Severrek erantzun ditzan,
gure sare sozialetatik

edo hiruka@hiruka.eus helbidera.

Uribe Kosta Azaroak 25

«Ikusten ez dena, ere
bada» kanpaina

Emakumeen aurkako
Indarkeria Desagerrarazteko
Egunaren harira,

kanpaina jarri du martxan
Mankomunitateak.

ribe Kostako Mankomuni-

tateak gizartea sentsibili-

zatzeko eta kontzientzia-

tzeko kanpaina bat jarriko
du abian azaroaren 25eko testuin-
guruan, Emakumeen aurkako Indar-
keria Desagerrarazteko Nazioarteko
Egunaren harira. «Ikusten ez dena,
ere bada» lelopean, ekimenak ema-
kumeenganako indarkeria-mota guz-
tiak ikusarazi gura ditu, horietako
asko gizartearentzat ikusezinak dire-
la nabarmenduta. Zazpi kubo jarriko
dituzte eskualdeko udalerri desberdi-
netan, bakoitza emakumeen aurkako
indarkeriaren eremu jakin batean oi-
narrituta, hala nola kirolean, hezkun-
tza, familian eta jai-eremuan. EKki-
men horretaz gain, hainbat jarduera
antolatu dituzte udalerri bakoitzean,
genero-indarkeriari eta emakumeen

Plentzia Arkeologia

Indusketa-lanak,
Goienkale 12-14
atarian

hikoa da obrak egitea erai-

kin zaharretan, gaur egun-

go beharretara horiek egoki-

tzeko. Hala, udalerriko alde
zaharreko Goienkale kaleko 12-14
atariko hesi arkitektonikoak kentze-
ko-lanak abiatu aurretik, Edestiaurre
elkarteak indusketa-lan arkeologi-
koak abiatu ditu bertan. Ifiaki Liba-
nok azaldu duenez, babestutako gune
arkeologikoa da hori, eta, dioenez, 0so
interesgarria da hiribilduaren histo-
ria ezagutzeko. Gainera, ez du bazter-
tzen Paleolitoko aztarnak ere topatzea
bertan, 40 metrora dagoen Artekale 6
atarian gertatu zen bezala. <

ahalduntzeari buruzko hausnarketa
bultzatzeko. Jarduera batzuetarako al-
dez aurretik izena eman beharko da,
lekua mugatua izango baitute.

TOPAKETA. Azaroaren 23an, zapa-
tuan, Urdulizko Inola elkarteak Uribe
Kostako Emakumeen XV. Topaketa
egingo du, Urdulizen bertan, «Ahots
batuak, egindako bidea, etorkizuneko
erronkak» lelopean. Hizlari nabarme-
nak egongo dira, hala nola Mariqueta
Vazquez historialaria eta Nerea Novo
kazetaria eta EMARGIko ikerketa eta
proiektuen zuzendaria. Ondoren,
Nuestro Yoni antzezlana egongo da. <

Barrika Argazkigintza

IX. Argazkilaritza
Rallya egingo dute,
abenduaren 15ean

rgazkilaritza-zaleek  hitzor-

du garrantzitsua izango dute

Barrikan datorren abendua-

ren 15ean. Izan ere, aurten
ere, Argazki Digital Rallya egingo dute
udalerrian, 4x4x3 formatuan; hau da:
4 gai-sekuentzia, 4 argazki eta 3 ordu.
Lehia goizeko 09:00etan hasiko da,
eta irabazleen artean 950 euro bana-
tuko dituzte saritan. Barrikako IX. Ar-
gazki Digital Rallyan parte hartzeko,
aldez aurretik izena eman beharko da,
Internet bidez, abenduaren 10a baino
lehen, hilaren 18tik udal-webgunean
jakinarazitako irizpide eta formatua-
ren arabera. <

Zu zeu izan Kutxabanken ere,
bizi euskaraz.

Aukeratu euskara Kutxabankeko harremanetarako.
Kanal guztiak euskaraz erabil ditzakezu. Informa zaitez.

Euckaraz )

Kutxabanken Hizkuntza Politika
ikusi hemen: www.kutxabank.eus k kUtxa ba n k

Kutxabank, S.A., Kale Nagusia, 30-32, Bilbao, IFK A95653077. Bizkaiko Merkataritza Erregistroan inskribatuta. 5226 Tomoa, 0 Liburua, BI-58729 QOrria, 1 Folioa, 1. Inskripzioa.




Ipar-hegoari
begira

Flaneur digital bihurtuta -Interneten noraezean dabilen ibiltaria-,
Jon Gorospe argazkilari gasteiztarrak Ipar eta Hego Euskal Herriko
hamaika udalerritako hainbat irudi birfotografiatu ditu,
eta argazki horiek ikusgai daude egunotan Getxoko Bentan, hilaren 24ra arte,
Iparra Galdu Gabe jardunaldien barruan. Gorosperen lana ezagutu gura duzu?

TESTUAK: IKER RINCON MORENO * ARGAZKIAK: JON GOROSPE ETA HODEI TORRES

Anje Duhalde eta Mixel Ducau Errobi

«Muga madaarikatu

horiahaz

behi

U dezagun
NgOZM

Euskal tradizioko folk soinuak rock progresihoagaz eta psikodelikoagaz
nahastu zituzten Anje Duhaldek eta Mixel Ducau lapurtarrek, duela mende erdi
sortu zuten Errobi musika-taldearen hitartez. Azaroaren 30ean, taldearen ibilbidea
oroituko dute Getxoko Muxikebarrin, Iparra Galdu Gabe ekimenaren barruan.
Zelan hizi dute musikariok 50. urtemuga hori?

TESTUAK: ANDER ZARRAGA * ARGAZKIAK: MAUKA MUSIKAGINTZA »

Errobi sortu zenetik 50. urte igaro dira; eus-
kal musikaren mugarri bat izan zen taldea.
Nola ari zarete urtemuga ospatzen? ANJE
DUHALDE: Hasi gara ospakizunekin, bi kon-
tzertu egin ditugu: bata, Bilbon eta bestea,
Donostian; horiez gain, Baionan eta, azaroa-
ren 30ean, Getxon ere izango gara.

Zer suposatzen du urtemuga honek zuentza-
ko? MIXEL DUCAU: Urte asko izan dira, eta
ohartu gabe pasatu zaizkigu, baina pozga-
rria da itzultzea.

A. D.: Hasi ginenetik gaur egunera arte gau-
zak asko aldatu dira. Alde batetik, gu geu
asko aldatu gara, noski, baina guretzat kantu
horiek berreskuratzea plazer bat da; gainera,
oraingoan, moldaketen aldetik ukitu mo-
dernoagoetatik abiatuko gara. Horrez gain,
publikoarekin berriro kontaktuan izatea
guretzat oso ederra ari da izaten. Gure pen-
tsamoldean uste genuen ez zela gauza erraza
izango, baina bai Donostian bai Bilbon harre-
ra ona izan dugu, beroa eta hunkigarria izan
da; beraz, aurrera.

Euskal musika tradizionala eta rocka ba-
tzen lehenetarikoak izan zineten. Nolakoa
izan zen fusio hori? M. D.: Egia esan, oso for-
ma naturalean atera zitzaigun. Kontzertuak
baino lehen, dantzaldi batzuk egiten geni-

Iparra Galdu
Gabe

Azaroan, Getxok Ipar

eta Hego Euskal Herria
batzeko helburua duten
jardunaldien 11. edizioa
hartu du Getxok, euskal
musikaren aitzindariak
diren Estitxu, Maite Idirin
eta Lurdes Iriondoren
omenaldiak eta Errobi
taldearen 50. urteurreneko
kontzertua barne.

tuen, eta horietan rock musika ere jotzen ge-
nuen. Garai hartan, Daniel Landarteren hi-
tzekin konposatzen hasi ginen. Gure erara
egiten genuen, ezagutzen genuen moduan;
orduan, kantu horiek modu nahiko natura-
lean ateratzen zitzaizkigun rock estiloan, no-
labait deitzearren.

A. D.: Naturalki ateratzen zitzaigun gure ga-
raiko hazia hori zelako: 60ko hamarkadako
rock musika entzuten genuen, beste askok
bezala, beraz, inspirazioa alde horretatik
etorri zen, baina kantu tradizionalen melo-
dia eta armonia ahaztu gabe. Uztartze hori
izan zen berezia, momentuan entzuten zen
musika betiko ahotsen eta joerekin nahastu
genuelako.

Garai horretako oroitzapen berezirik dau-
kazue? A. D.: Hainbat dira, elkarrizketak ez
luke emango denak batzeko! Gogoratzen dut
gure adineko orduko gazteek segituan onartu
zutela musika hori, baina hor baziren beste
batzuk egiteko molde hori batere gustuko ez
zutenak, eta kritika asko jaso genituen, hori
gure musika ez dela esanez; baina hori dena
pasatu egin zen.

M. D.: Belaunaldi berriek segituan onartu
zuten gure musika. Eta, horrez gain, nik bai
gogoratzen dut orduko baldintzak nahiko es-

Kontzertuagaz batera, Ducau eta Duhalde azaroaren 27an Muxikebarrin izango dira «Errobi mende erdi» solasaldian.

kasak zirela. Gaurko kontzertuak, aldiz, oso
kontrolatuak daude, baina, garai hartan, guk
lortu ahal genuen materialarekin konpondu
behar ginen kontzertuak emateko.

Getxoko kontzertua Iparra Galdu Gabe eki-
menaren barruan izango da. Ipar eta Hego
Euskal Herriak batzen dituzten halako eki-
menetan parte hartzea zergatik da garran-
tzitsua zuentzat? A. D.: Muga hori apurtu eta
ahantzarazi egiten diguten ekitaldi guztietan
parte hartzea oso garrantzitsua da guretzat;
han zein hemen, berdinak garelako; muga
madarikatu hori ahaztu dezagun behingoz!

Ipar eta Hego Euskal Herrien arteko har-
tu-emana nola ikusten duzue gaur egun?
A. D.: Muga fisikoa da, baina gure arazorik
handiena ez da hori, daukagun muga in-
telektuala edo modala baizik; hau da, gure
gogoan dagoena. Askotan, oztoporik handie-
na hori da, bestela, muga gainditua dugula
esango nuke, musika eta literatura munduan
bai behintzat; aldiz, jende arruntak ez, muga
beti baitago buruan bueltaka.

Nola ikusten duzue euskararen egoera gaur
egun? A. D. : Musikaren aldetik esango nuke

«Muga fisikoa da,
baina gure arazorik
handiena ez da hori,
daukagun muga
intelektuala edo
modala baizik, hau da,
gure gogoan dagoena»

«Ez da inoiz hainbeste
euskararik ikasi,
baina ikerketa
guztiek diote gero eta
gutxiago erahiltzen
dela; horrek esan nahi
du gizarte-hizkuntza
ez dela, momentu
honetan behintzat ez,
eta hartara beharko
ginateke heldu»

ANJE DUHALDE
MUSIKARIA

ez dagoela hain gaizki. Guk ezagutu genituen
beste garai batzuetan baino hobeto gaude, du-
darik gabe. Baina euskarari eta horren era-
bilerari dagokionez, oso kezkati gaude: ez da
inoiz hainbeste euskararik ikasi, baina iker-
keta guztiek diote gero eta gutxiago erabiltzen
dela; horrek esan nahi du gizarte-hizkuntza
ez dela, momentu honetan behintzat ez, eta
hartara beharko ginateke heldu. Nik kantu ba-
tean esaten dudan moduan: «Maita, maita na-
zazu gutxiago, goza, goza nazazu gehiago!».
Euskara maitatzea oso ondo dago, baina min-
tzatzen ez bada, ez du ezertarako balio.

Uste duzue euskara oraindik erresistentzia
kulturalerako tresna izaten jarraitzen due-
1a? A. D.: Eskerrak oraindik hori den, horrela
ez balitz izango, basamortu baten modukoan
egongo ginatekeelako. Beraz, bai, oraindik
ere tresna 0so garrantzitsua izaten jarraitzen
du, bai musikan bai liburuetan. Orain, onli-
ne diren medioen artean ere eskerrak baditu-
gula euskarazkoak direnak ere.

M. D.: Horrela ez bada, irlandarrak edo es-
koziarrak bezala bukatuko dugu: dena inge-
lesez egiten. Izena bakarrik geratuko zaigu,
baina izanik ez. <

Abenduak 3 Euskararen Nazioarteko Eguna

. Azaroaren 22an, Uribe Kostako Mintzodromoa egingo dute;
L. oraingoan, Sopelan egingo dute, 0:00etatik aurrera.

ﬁﬁiie K(istan

erabllera mdartzej(o

ribe Kostako Zerbitzu Mankomunita-
teak asmo handiko proiektu bi abia-
tu ditu eskualdeko merkataritza eta
ostalaritza sektoreetan euskararen
presentzia indartzeko. Euskaraz Barra-Barra
eta Berbalagun ekimenen bidez, profesiona-
lei baliabideak eta laguntza eskaintzeaz gain,
hizketa-guneak sortu gura dituzte, eskualdeko
nortasun kulturalean funtsezkoa den hizkuntza
horren eguneroko erabilera sustatzeko.
Batetik, eskualdeko negozioetan euskara-
ren erabilera erraztea du helburu Euskaraz
Barra-Barra proiektuak, merkatari eta osta-
larientzat bereziki diseinatutako zerbitzu eta
baliabideen bitartez. Horretarako, Mankomu-
nitateak teknikari espezializatu bat kontrata-
tu du inguruko taberna, jatetxe eta dendetara
joango dena, eskura dauden zerbitzuei buruz-
ko informazio pertsonalizatua emateko.
Zerbitzu horien artean daude: itzulpena
eta aholkularitza, hala nola menuak, gutunak,
kartelak eta iragarkiak euskarara itzuli ahal
izango dira, establezimenduen eguneroko
jardunean integratzea errazteko; euskaragaz
konprometituta dauden komertzioek Euskara
Barra-Barra zigilu eta euskarri bisualak esku-
ratuko dituzte hizkuntzagaz konprometitutako
gune bezala identifikatzeko; eta hizkuntza-
-prestakuntza ere jaso ahalko dute sektore-
ko beharretara egokitutako euskara-ikastaro
trinkoak eskainitakoekin. Horiekaz batera,
2025eko maiatzaren 15etik 25era egingo den
Euskaraldiagaz batera, euskararen erabilera
indartzeko kanpaina berezia abiatuko dute,
bezeroen eta langileen hizkuntza-ohiturak az-
pimarratzeko.

Uribe Kostakd

Berbalagun

Epea zabalik dago
2024-2025 ikasturtean
Berbalagun proiektuan
izena emateko. Euskaraz
hitz egiteko guneak dira
berbalagunak, eta, Uribe
Kostan, Barrikan, Gorlizen,
Lemoizen, Plentzian,
Sopelan eta Urdulizen
egiten dituzte. Talde horiek
euskara praktikatzeko eta
komunitate baten kide
izateko aukera ematen
dute, giro informalean,
lagunartean eta euskara
indartzeko helburuagaz.
Izen-emateak:
ukberbalaguna@gmail.com
edo 722 710 595.

BERBALAGUN. Aldi berean, Mankomunitateak
Berbalagun proiektua lantzen jarraituko du
aurten ere. Proiektu horren helburu nagu-
sia da euskara praktikatzeko interesa duten
pertsonak harremanetan jartzea, elkarrizke-
ta-taldeak sortuz. Ekimen horri esker, dabor-
duko euskaraz modu lasaian eta atseginean
aritzeko hainbat talde osatu dituzte Barrikan,
Gorlizen, Lemoizen, Plentzian, Sopelan eta Ur-
dulizen.

Sare hori hedatzen jarraitzeko asmoz, dato-
zen asteetan aurkezpenak antolatuko dituzte
Mankomunitatea osatzen duten udalerri guz-
tietan — Barrika, Gorliz, Lemoiz, Plentzia, So-
pela eta Urduliz—. Gainera, hedapen-kanpaina
bat egingo dute, eta informazio- eta inskrip-
zio-kanalak irekiko dituzte, herritarren parte-
-hartzea errazteko.

KONPROMISOA. Proiektu horiek Uribe Kosta-
ko Mankomunitateak eskualdean euskara bi-
ziberritzeko duen konpromisoa islatzen dute,
batez ere eguneroko testuinguruetan, hala
nola merkataritzan eta ostalaritzan, baina
baita kaleko eguneroko bizitzan ere, euska-
razko herritarrak saretuz. Hala, Mankomuni-
tateko arduradunek ekimen horiek eskualdeko
kultura- eta hizkuntza-ehuna indartzeko tres-
na gisa duten garrantzia azpimarratu dute, he-
rritarrak eta profesionalak ahalegin kolektibo
horregaz aktiboki bat egitera animatuz.

Horrela, Uribe Kostak aurrera egiten du
euskara, komunikazio hizkuntza ez ezik, es-
kualdean identitate eta gizarte kohesiorako
funtsezko elementua izango den etorkizune-
rantz.



Euskararen Nazioarteko Eguna Ur

Eingo taldearen erromeria
12:00 | Udaletxeko karpan
Publiko guztientzako musika herrikoia.

Ipuin musikatuak
11:00 | Gorlizko eskolan
Gertu ihes-gela
17:00 | Sertutxenan

8 urtetik gorako umeentzako; izen-emateak
kultur etxean.

Lemoiz

Azaroak 30, zapatua

Antzerkia: Marieta Zirkus
18:00 | Urizar gelan

Abenduak 3, martitzena

Herri kirol jokoak
16:30 | Urizarko pilotalekuan

Abenduak 4, eguaztena

Ikuskizuna: Manttalingo alaba
19:00 | Armintzako kultur etxean

Abenduak 7, barikua

Bertso-triki poteoa

13:00 | Armintzan

Etzandarriren mendi-irteera
Axularko begia, Akuatxa (1.060 metro) eta
Supelegor.

Antzerkia: Atsoak dantzan
18:00 | Ontziola plazan

Bakarrizketa: Euskaldunen
jatorria, historia eta irria
19:00 | Goiii Portalen

Sopela
Azaroak 22, barikua

Uribe Kostako II.
Mintzodromoa
10:00 | Udaletxeko plazan
Azaroak 28, barikua

Bertsojira musikatua
18:00 | Udaletxeko plazatik
Unai Mendiburu eta Unai Iturriaga

Azaroak 29, barikua

Dantza ikuskizuna: Txalaparta
20:00 | Kurtzio kultur etxean

Azaroak 30, zapatua

Publierreportajea Uribe Kostako Mankomunitatea

MANCOMUNIDAD

URIBE
KOSTA

MANKOMUNITATEA

BARRIKA - BERANGO * GORLIZ - LEMOIZ
PLENTZIA - SOPELA - URDULIZ

\\\'/
IA\

Euskara zerbitzua

Uribe Kostako Zerbitzu Mankomunitateko
Euskara Zerbitzuak Barrika, Gorliz, Lemoiz,
Plentzia, Sopela eta Urdulizen euskararen
erabilera sustatzeko eginkizuna dauka. Hala,
1997tik lanean dagoen zerbitzu honek

normalizazioa eta itzuplengintza arloak ditu
ardatz.

Bere eginkizunen artean daude ekintza-planak
(ESEP) garatzea, kultura jarduerak antolatzea,
sustapen-kanpainak, toki-erakundeentzako
aholkularitza, eta kanpainetarako doako
itzulpen-zerbitzua.

Telefonoak: 946 579 279/688 654 770
Emailak: euskeral@uribekosta.eus
euskara2@uribekosta.eus

Kostan Ekintzen egitaraua herriz herri

Antzerkia: Emakume baten
borroka eta metamorfosia
20:00 | Kurtzio kultur etxean
Abenduak 1, domeka

Antzerkia:

Ai gure juaneteak!

19:00 | Kurtzio kultur etxean
Abenduak 3, martitzena

Diskofesta
17:00 | Jauregizar plazan

Ipuin kontalaria
12:00 | Kultur etxean

Bertso-poteoa
13:00 | Elortzatik abiatuta

Beti Lagunak abesbatza
17:00 | Egoitzan

Kalejira musikatua
17:30 | Egoitzatik abiatuta
Herriko elkarteen abestiak.

Euskararen aldeko
adierazpena
12:00 | Antsonekoa plazan

Iratxo Gorriak taldearen erakustaldia,
txalaparta-tailerra, umeentzako jolasak...

Talo-tailerra
12:00 | Antsonekoa plazan

Lorea Arakistain PuntuEUS Fundazioa

«Sare-sozlaletan euskarazko arnas

NAHIA MARTINEZ GONDRA »

rteetan zehar ahalegin handiak egin
dira eragile ezberdinen aldetik eus-
kararen erabilera bizitzako alor guz-
tietara hedatzeko: etxera, kalera, la-
nera, mendira, aisialdira... Alabaina, nolakoa
da euskararen presentzia Interneten? Sarean
ere euskaldunontzako tokia al dago? Edo bes-
telako hizkuntza batzuk gailentzen dira ber-
tan? Galdera horiei eta gehiagori erantzuteko,
PuntuEUS Fundazioko komunikazio ardura-
duna den Lorea Arakistainegaz berba egin
dugu. Erakunde horrek .EUS domeinua kon-
trolatu, administratu eta kudeatzen du.

Zein da euskarak Interneten duen presentzia?
Euskarak Interneten duen presentzia neurtze-
ko ez dago adierazle bakar bat. Neurtu daitezke
Euskal Herrian euskarazko edukia duten web-
gune kopurua, % 15a dena, gutxi gorabehe-
ra. Neurtu dezakegu nabigatzaileek mugiko-
rra zein hizkuntzatan konfiguratuta duten ere:
% 4k inguru du euskaraz; baita euskarazko
domeinuaren presentzia zenbatekoa dan ere
-15.000 domeinu daude momentu honetan-.
Euskara Interneten egon badago. Euskarak duen
neurrirako, nire ustez, lan handia egin da. Beste
kontu bat da ea nahikoa ote den dagoen hori hiz-
kuntzaren osasun digitala bermatzeko.

Presentzia horrek urteetan zehar gora egin
du? Adierazle bakoitzaren arabera presentzia
horrek gorabeherak izaten ditu. Adibidez, eus-
karazko webguneen kopurua nahiko egonko-
rra izan da azken hamarkadan. Bestalde, era-
biltzaileen gailuen euskarazko konfigurazioan
beheranzko joera bat egon da mugikorren era-
bilera zabaldu denetik. Hau da, ordenagailue-
tatik mugikorretarako salto horretan, konfi-
gurazioa asko jaitsi da, baina azkenengo lau
urteetan apur bat egin du gora. Ikus-entzunez-
koen kasuan, aurrerapausoak eman dira, eta,
momentu honetan, orain dela bi urte baino
euskarazko eskaintza handiagoa dago. Publi-
zitatearen arloan, atzerapausoa eman da, as-
kotan gauza guztiak ez daudelako gure esku.
Twitter-ek (orain, X-k) euskarazko publizitatea
onartu zuen, baina Elon Musk-ek erosi zuenean
atzerapausoa eman zen. Era berean, Googlek
iaz bere algoritmoa aldatzeko erabakia hartu
zuen eta euskarak ikusgarritasuna galdu zuen
horren eraginarengatik.

«Euskara badago
Interneten, baina
nahikoa da dagoen
hori bere osasun
digitala bermatzeko?»

LOREA ARAKISTAIN
PUNTUEUS FUNDAZIOA

Wikipedia
«Geuri teknologia
batzuk beranduago
heldu zaizkigu
euskaraz. Hasi
gara teknologia
berri horiekin beste
hizkuntza batean
eta gero euskaraz
izan ditugunerako
hizkuntza ohitura
batzuk ezarriak
genituen. Hizkuntza
ohitura horiek
aldatzea izaten da
zaila»

Googlek zein hizkuntza lehenesten du? Goo-
glek edukia, normalean, erakusten du era-
biltzaileak nahi duen hizkuntza horretan.
Iaz gertatu zena da algoritmoan aldaketa bat
egon zela, seguru aski ez zena nahita eragin-
dakoa ere, baina eragina izan zuena euskal-
dunongan: nahiz eta ordenagailua euskaraz
eduki, bilaketak egitean, beste hizkuntza ba-
tzuetan erakusten ziren emaitzak. Orduan,
bilatu zenezakeen Bernardo Atxaga eta ho-
rren gaztelaniazko Wikipediara eramaten
zintuen edo haren webguneko gaztelaniazko
bertsiora, nahiz eta zure konfigurazioa eus-
karaz egon eta zuk bilaketa euskaraz egin.
Harremanetan egon ginen Googlerekin eta
hori konpontzea lortu zuten. Baina batzue-
tan gertatzen dira horrelako gauzak, inpaktu
handia dutenak hizkuntzan.

Zeintzuk dira gehienbat euskaraz dauden
edukiak Interneten? Oso indartsua den edu-
ki bat da euskarazko Wikipedia, kalitatezko
informazio asko duelako. Beste kontu bat da
ea gero artikulu berdinak bisita gehiago di-
tuen euskaraz ala gazteleraz, nora iristen den
jendea. Euskarazko inguru digitalean euska-
razko askoz eduki gehiago dute .EUS domei-
nua erabiltzen dutenek erabiltzen ez dutenek
baino. Hori bada arnasgune digital bat. Asko
gertatu dena da agian geuri teknologia ba-
tzuk beranduago heldu zaizkigula euskaraz.
Hasi gara teknologia berri horiekin beste hiz-
kuntza batean eta gero euskaraz izan ditu-
gunerako hizkuntza ohitura batzuk ezarriak
genituen. Hizkuntza ohitura horiek aldatzea
izaten da zaila.

Zehazki sare sozialetan, zein da euskarak
hartzen duen tokia? Interneten gauza asko
0s0 modu zehatzean neurtu ditzakegu, baina
sare sozialak, kasu gehienetan, eremu itxiak
dira. Meta-k, adibidez, euskara gehiago du eta
LinkedIn-ek gutxiago. Baina euskararen era-
bilera gehiago baldintzatzen dituzte hizkun-
tza ohiturek teknologiak baino.

Zuon pertzepziotik, gazteak sare sozialetan
euskaraz ari direla esango zenukete? Sare
sozialak harremanak dira; gazteek bertan so-
zializatzen dute. Beraz, sare sozialetan kalean
dituzten hizkuntza-ohitura oso antzekoak iza-
tea posible dela uste dut. Agian gertatu daiteke
kalean edo etxean arnasgune batzuk sortzea

ouneak sortzeko zailtasuna dago»

pertsona batzuekin euskaraz egiteko. Sare so-
zialetan, ordea, zailagoa da hori gertatzea toki
guztia delako irekia eta ez dituzulako horrela-
ko txokoak sortzen. Beraz, sare sozialek izan
dezakete zailtasun hori arnasgune txikiak
sortzeko, baina uste dut eragina gehienbat
soziolinguistikatik datorrela eta ez hainbeste
teknologiaren ondorioz. Izan ere, teknologiak
ahalbidetu du mundu askoz globalago bat.
Modu horretan, askoz input gehiago jasotzen
ditugu munduko leku guztietatik Internet bi-
dez. Hala, gu txikiagoak gara horien guztien
aurrean. Hasieran esaten nuena, euskara ba-
dago Interneten, baina nahikoa da dagoen hori
bere osasun digitala bermatzeko? Gaztelania
eta ingelesa oso hizkuntza handiak dira, eta
Interneteko ia guztia dago hizkuntza horietan.

Zein neurri edo bide hartu heharko lirateke
euskarak Interneten leku gehiago irabaz-

Konfigurazioa

«Webguneek

jasotzen dute zein
hizkuntzatan jaso
nahi dugun edukia,
heraz, bertan,
adibidez, aukera dugu
esateko euskaraz jaso
nahi dugula, esateko
‘ni euskalduna

naiz’. Pauso horiek
sustatzera eta
kontzientzia hori
hartzera animatuko
nuke jendea»

ko? Nire aburuz baliatu behar dugu momen-
tu honetan teknologiak ematen dizkigun
tresna guztiak. Teknologia mehatxu bezala
ikusi beharrean abantaila gisa ulertu behar
da. Gainera garrantzitsua eta ezinbestekoa
da erabiltzaileengan jartzea fokua: alde ba-
tetik, aztertzeko zein den eskaintza bera,
zenbat euskara dagoen Interneten, ze sare
sozial dauden euskaraz, zenbat ikus-entzun
ditugun euskaraz... Eta, beste alde aldetik,
eskariaren alderdia dago ere. Hau da, iker-
tzea zer ari den eskatzen erabiltzailea eta
zer ari den kontsumitzen. Webguneek jaso-
tzen dute zein hizkuntzatan jaso nahi dugun
edukia, beraz, bertan, adibidez, aukera dugu
esateko euskaraz jaso nahi dugula, argi eta
garbi esateko «ni euskalduna naiz». Hori egi-
teko aukera badaukagu. Beraz, pauso horiek
sustatzera eta kontzientzia hori hartzera
animatuko nuke jendea. «

CHZALD DA

A - 4

"2025EKO MAIATZAREN 15ETIK 25ERA

EUSKARALDIA ...

AURKEZPENA

Azaroak 29 - Erandiogoikoa

17:30 -Txokolatada, Dandakaren eskutik (plazan)
18:30 - Disko ARIMA (Euskadi plaza)

21:30 - Bertso afaria (Elorudijatetxea - Goierri)
izen-ematea: 610 923 053

Abenduak 1 - Astrabudua

9:00 - Gailurra Ziurraibilbidea, Axpuru elkartearekin
13:00 - Txistorrada (Josu Murueta plaza)
13:30 - Bertso-poteoa, Hots kolektiboak girotuta

Azaroak 30 - Altzaga

12:00 - lhes-gela (Merkatu Zaharra) - edukiera mugatua
18:30 - Elkarretaratzea (Irailaren 23a plaza)

19:00 - Kanta-dantzapoteoa, herriko elkarteen eskutik
21:00 - AURKEZPEN EKITALDIA (Merkatu Zaharra)
22:00 - Garilak 26 (Merkatu Zaharra)

EUSKARAREN NAZIOARTEKO EGUNA

Abenduak 3 - Altzaga

18:00 - “Gora Euskal Herrientsak” (Merkatu Zaharra)
liburuaren aurkezpena eta solasaldia
Asisko Urmeneta

Antolatzailea

rbobs DN
¥ i
E[ ’EUSKARAL~
ERANDIOko HERRI BATZORDEA

Ef

Erandio
UDALA
AYUNTAMIENTO

Lehen/Orain Itzubaltzeta/Romoko Ibaiondo kalea, 1977an

ITURRIA: PERU-BUENOSDIAS.BLOGSPOT.COM

Uribitakora

TESTUA
Nahikari Ayo
Acebo

DOINUA
Aita izenak

ARGAZKIA
Hodei Torres

Azaroa

Azaro osoan bertan izan da
zoroa equraldia:

eguzki ederra, uda giroa

eta beroa handia.

Klima aldaketa ate joka da,
diote ez dela egia.

Politikarien jarrera askotan

ez al da etsigarria?

presta gaitezen, orain baidator
aldaketa nabaria.

Hodeitsu dago, trumoiak gogor
ta euria barra barra,

pasieran ibiltzeko dago
eguraldia kaskarra.

Ilun ta itsusi jarri egin da
Plentziko itsasadarra.

Naturak nahastuz euria eta
eguzki printzaren garra,
ekaitzaren ostean lotsati

atera da ortzadarra.

Algortako
Bertsolari
Eskola

Nahiz eta ezin den nabigatu
uretan bada txalupa,
udatiarrak joan ote dira
Plentzia al da hustuta?

Hor urrunean ikus daitezke
bata bestea helduta.

Irudi ederra osatzen dute

bi zubiek elkartuta,
ortzadarrak ta zubi zaharrak
bat egin dute muxuka.




Munolian hainbat Wekiudza dadle
hWZudtza bat mndlua ola,

WetZ bakarrean wnlc bat olagy
oure wiknoluan eskara

WetZ egebean bi mnolu bitzen
ol bakar batetara

eta euskaraz Wtz bakotzean
mmdwa%ﬂwﬁ%m%um

EUSKARAZ ERE,
NATURALTASUNEZ

o

LABORAL

kutxa

Nagiak hota, eta euskaraz egin

IRATXE MARTA AEK-ko irakaslea

uztiok ezagutu dezakegun familia euskalduna,
goizeko lehenengo orduan, ikastolarako bidean,
etxetik irten eta auzoko batekin topo egin du.
Herritar hori euren arteko hizkuntza euskara
dela konturatu da, eta hara! «;Siempre hablais en
euskera entre vosotros?»-«Bai»—«jUy, qué pereza, no!».
Erreakzio positiboa: pentsa dezagun gure euskaldu-
nak egun ona daukala. Euskararen aldeko manifestu-
tik tiratu, eta-«;Pereza? jNo! No sabes cuantas puertas
te abre hablar euskera. Ademas, es el idioma de nues-
tro pueblo...». Auzokoa hurrengo egunean, euskaltegira
hurbilduko da eta izena emango du AEKn.
Erreakzio neutroa: berdin dio, presaka dabil-«Pues no,
sera cuestion de costumbres»- esan eta alde egingo du.
Erreakzio negatiboa: berandu dabiltza; euria ari du;
kotxea urrun dago...—«jPues no! Y a ver si ti aprendes,
que nos das mucha perezal», eta, jakina, buelta eman.
Bertan geratuko da auzokidea zer esan jakin barik.
Benetako adibidea da; ez dakigu euskaldunak zer
erantzun zion. Zein da erreakziorik onena? Goazen gure
hizkuntza babestera! Euskaraz abenduaren 3an eta 365.

Larrialdia

JOSU ESNAOLA Helduen euskara-irakaslea -

— LENek azaroan Bilbon egin duen urteroko
| Dbilkuran euskara eta euskal hiztunon
komunitatea larrialdi linguistikoan gaudela
- adierazi digute. Larrialdi egoeretan neurri
egokiak garaiz hartu ezean, hondamendia dator. Klima
edo etxebizitza larrialdiaren aurrean nola ari garen
jokatzen ikustea besterik ez dago berandu hartutako
neurri eskasek nora garamatzaten ikusteko.

Euskararekin ere antzera gabiltza. Getxoko Udalak
sortuko dituen hamar udaltzain lanpostuetatik erdiek
baino ez dute egiaztatu beharko euskarazko B2 maila.
Udalak eskaintzen dizkigun baliabideen erdia bakarrik
bideratu ahal izatea ez zait iruditzen euskaldunoi bizi
dugun eraso juridikoari aurre egiteko neurririk egokiena.
Nahiko traba daukagu bestela ere administrazio eta
erakundeekin, hautuzko hizkuntza euskara bada.

Ez dezagun ahaztu gizartearekin elkarreragiten
dugunean aipatutako traba horiek besteen baldintza
berberetan aritzea eta erabateko parte hartze
eraginkorra galarazten diguten arren, maila guztietan
eskubide osoak ditugun pertsonak garela, ez erdiak.

Leioako EUSKARAREN ASTEA!
Abenduak 3 - 7

Etor zaitez emozioz, barrez, jolasez eta
magiaz betetako asteaz gozatzera!

Egitaraua:

vizi hazi p
EUSKARAZ be

\V,

Leloa

UDALA-AYUNTAMIENTO

NAHI DUGU

artu eman

TREBETASUNA FTA PROFESIONALTASUNA

P 1 HARATEGIAK

== %100 GURE =
BASERRITARREKIN
I EUSKO LABEL PRODUTUETAN
I( ESPEZIALIZATUTAKO TOKIA
I ESTABLECMIENTO ESPECIALIZADD
IINETEY N PRODUCTOS CON EUSKD LABEL

ZURE BASQUE LABEL HARATEGIA

GETXO: SOPELA:
CARNICERIA JUAN MARI - Las Mercedes. 31 CARNICERIA IZASKUN - Doctor Landa. 1

ERANDIO:
TARTANGA HARATEGIA - Tartanga. 5

e
I EUSKO JAURLARITZA iﬁuﬁ GOBIERNO VASCO

| Azaroa-abendua

Badator Euskararen
Nazioarteko Eguna!

Euskaraldia 2025eko udaberrian egingo bada ere, eskualdeko udalerriek hamaika proposamen
prestatu dituzte abenduaren 3aren inguruan. Horiek eta askoz gehiago dituzue hemen ikusgai.

Berango
Abenduak 1, domeka

Diskofesta: Dj Urtza
13:00 | Pilotalekuan
Familientzako saioa talo-janagaz.

Ipuin-kontalaria: Kiribil
doktorea mikroplastikoen aurka
18:00 | Berango Antzokian

3 urtetik gorako umeentzako ikuskizuna
«Mikroplastikoei uko» kanpainaren barruan.

Abenduak 8, domeka

Antzerkia: Olentzeroren zaku
magiko berria

18:00 | Berango Antzokian

Umeentzako emanaldia.

Erandio

Azaroak 29, barikua

Txokolatada Erandiogoikoan
17:30 | Euskadi plazan
Dandakaren eskutik.

Diskofesta: Arima
18:30 | Euskadi plazan

Bertso-afaria

21:30 | Elordui jatetxean

Bertsolariak: Jone Larrinaga, Etxahun Lekue eta
Aitor Sarriegi. Izen-emateak: 610 923 053.

Azaroak 30, zapatua

Ihes-gela
12:00 | Merkatu Zaharrean

Elkarretaratzea
18:30 | Irailaren 23a plazan

Euskaraldiaren aurkezpena
21:00 | Irailaren 23a plazan

2025eko maiatzaren 15etik 25era egingo da
hurrengo Euskaraldia.

Kontzertua: Garilak 26
22:00 | Merkatu Zaharrean
Abenduak 1, domeka

Mendi-irteera
09:00 | Astrabuduan
Gailurra Ziurra ibilbidea, Axpuru elkarteagaz.

Txistorrada
13:00 | Josu Murueta plazan

Bertso-poteoa
13:30 | Josu Murueta plazan
Hots kolektiboak girotuta.

Abenduak 3, martitzena

EUSKARAREN EGUNA

Liburu aurkezpena: Gora Euskal
Herrientsak

18:00 | Altzagako gaztetxokoan

Asisko Urmenetaren saiakera grafikoa, bost

errientsa edo irakasle garrantzitsuri omenaldia
egiten diena.

Leioa

Azaroak 20, eguaztena

Bertso-saioa: Adin-adin

17:00 | Adinekoen egoitzan

Bertsolariak: Andoni Egafia eta Paule Loizaga.

Abenduak 7, zapatua

Bertso-jaialdia

12:00 | Kultur Leioan

Bertsolariak: Amets Arzallus, Alaia Martin, Aitor
Sarriegi eta Naroa Torralba. ALBEk antolatuta.

Abenduaren 3tik 7ra
EUSKARAREN EGUNA
Leioako Euskararen Astea
Programazioa osorik hiruka.eus atarian.
Abenduak 3, martitzena
Zirkuaren Eguna

Abenduak 4, eguaztena

Herri Kirolen Eguna
Abenduak 5, eguena

Irudimen Eguna

Abenduak 6, barikua

Aldapa Eguna

Abenduak 7, zapatua
Magiaren Eguna
Abenduak 8, domeka

35. Nekazaritza eta
Abeltzaintza Azoka

Eskualdeko azokarik ezagunenak Leioako kaleak
hartuko ditu; laster egitaraua osorik.

Getxo

Azaroak 27, eguaztena
Hitzaldia: «Errobi mende erdi»
19:00 | Muxikebarrin

Anje Duhalde, Mixel Ducau eta Daniel Landart
musikarien hitzaldia.

Azaroak 28, eguena
Hitzaldia: Eneko Bidegain

19:30 | Villamonte kultur etxean
Bichta éder liburuaz arituko da.

Azaroak 30, zapatua

Gozaldia

13:00 | San Nikolas plazan

Getxoko hamaikakoaren aurkezpena, bermuta...
Kontzertua: Errobi

20:00 | Muxikebarrin

Iparra Galdu Gabe jardunaldien barruan.

Abenduak 3, martitzena

EUSKARAREN EGUNA

Trikikantu gosaria eta
Trikimerienda
09:00-12:00 eta 17:30-19:00 | Azebarrin

Musika, playback, mokadua eta Euskaraldiaren
inguruko Kahoot-a eta beste hainbat ekintza.

Abenduaren 7an eta 8an

IgeriBizi

12:00 | Faduran

24 ordu egingo dituzte igerian euskararen alde.

Abenduak 15, domeka

ALBE Gala

12:00 | Igeretxe hotelean

Bertsolariak: Kerman Diaz, Arrate Illaro,

Sustrai Colina eta Andoni Egafia. Urrezko ahobia:
Kristina Mardaras Sedrun.

llusioa, abentura, maitasuna, jakin nahia, natura,
eta umorez beteriko bilduma xamurra.

| Euskara kirolean

«Ekintza txikien bidez, euska
bidea errazagoa izango da de

IKER RINCON MORENO »

reto futbolean aritzeaz gain, euska-
raren erabilera sustatzeko pauso ga-
rrantzitsuak eman dituzte urteotan
Erromo AF taldeko kideek. Kluba
2020an sortu zuten, pandemia bete-betean,
eta bere izaeraren gakoak argi eta garbi dituz-
te: herriari eta euskarari lotutako proiektua
izatea. Hala, gehienbat erdalduna den kirol
mundua euskalduntzeko egindako inurri-la-
na goraipatzeko, 2025eko Euskaraldiko Uribe
Kostako Hamaikakoan parte hartzeko gonbi-
ta egin diete, eta euskararen eta kirolaren ar-
teko harremanaz aritu gara haiekaz.
Artaromo Getxo areto futbol taldetik igaro
ostean, hainbat jokalarik bestelako proiektu
bat sortzeko erabakia hartu zuten 2020an.
Izan ere, klub horretako lan egiteko moduagaz
ez zetozen bat. «Klubaren eta herriaren arteko
erlazioan defizita ikusi genuen. Herritarrek ez
zuten klubaren jarraipena egiten, eta elkarre-
kintza falta nabaria zen», azaldu dute Erromo
AFko kideek. Egoera horren aurrean, talde be-
rria sortzea erabaki zuten, eta gaur egun tal-
de senior bi dituzte: emakumezkoena eta gizo-
nezkoena, bakoitza 15 jokalarik osatuta.

Zer-nolako garrantzia du euskarak zuen tal-
dean? Gure ustez, euskararen erabilera nahiko
murriztua da Uribe Kostako gune gehienetan,
eta arazo konplexua dela uste dugu, jende as-
kok ez duelako eredu euskaldunean ikasi. Bes-
talde, ikus dezakegu jende asko ohitu egiten
dela gaztelaniaz hitz egitera, komunikazioa
errazagoa izango delakoan, nahiz eta askotan
bi solaskideek euskara jakin. Gurean, euskara-
ri garrantzia ematen diogu, eta hainbat ekin-
tza desberdinen bidez bultzarazten saiatzen
gara: Korrika eta Euskaraldian parte hartuz;
darabilgun sare sozialetan euskara erabilita;
taldeko WhatsApp taldeetan euskaraz arituz...

Taldearen egunerokoan euskaraz aritzeko
zailtasunik izan duzue? Esan bezala, guk ere
jasaten ditugu euskararen eguneroko erabile-
ran dauden oztopoak: taldean Euskal Herri-
tik kanpo etorritako jendea dugu eta ez dute
euskara ezagutzen. Hala ere, ekintza desber-
dinen bitartez, horren erabilera bultzatzen

Euskaraldiaren
Hamaikakoa

«Gehituren ekintzetara
batu ginen hezala,
ekimen honetan ere
parte hartzeko asmoa
dugu. Gure eskuetan
dauden ekintza

txikien bitartez,
euskalduntzeko hidea
errazagoa izango da
guztiontzat»

9 | “= 2 . .‘.

dugu, eta idatzizko komunikazioetan beti
erabiltzen dugu, behintzat.

Kirolaren inguruko hitz teknikoek zailta-
sun puntu bat suposatzen dute, baina, esan
bezala, erronka nagusia da jatorri eta hizke-
ra-ohitura ezberdinetako jokalarien artean
euskara erabiltzea.

Uribe Kostan, kirolaren mundua bereziki
erdalduna dela uste duzue? Bai, Uribe Kos-
tan, gure inguruan behintzat, bai kirolean
eta bai gizartean, eguneroko bizitzan gehien-
bat gaztelaniaz aritzen dela uste dugu. Lan
egin beharreko arloa dela uste dugu; egia da
Euskal Herritik kanpo datozenak eta adineko
jendeak zailtasunak dituztela euskaraz min-
tzatzeko, baina hori ezin da gizartea euskal-
duntzeko oztopo bat izan.

Zuen ustez, zeintzuk pauso eman daitezke
mundu hori euskalduntzeko? Denon egunero-
ko jardunean gogor ekin behar diogu euskarari.
Hizkuntza ondo mintzatzen dutenek ulertuak

Gaur egun, talde senior bik osatzen dute Erromo AF: emakumezkoena

Mondragon
Unibertsitatea

lduntzeko
nontzat»

Gure ikasleen ahotan

«LEINN graduak
benetako bizitzarako
prestatzen zaitu»

MANU DE LA SOTA ALANA

Herria: Leioa
Ikasten ari zaren gradua: LEINN 2. maila

eta gizonezkoena; bakoitza 15 jokalarik osatuta. ERROMO AF

ez izateko beldurra galdu behar dute; euska-
raz egiteko zailtasunak dituztenek egunero
erabiltzeko lotsa galdu behar dute; eta ezagu-
tzen ez dutenek ausardia behar dute, ulertze-
ko ahalegina eginez. Euskaraldia bezalako
ekintzek guztiok kontzientzia hartu eta aha-
legin hori egitera laguntzen dutela uste dugu.

Taldeak egiten dituen jarduera guztiak gi-
zarteratzerakoan, euskaraz aritzen zare-
tela diozue... Hasieran, euskaraz aritzeko
zailtasunak zituen taldekide bat zen sare
sozialen arduraduna; hori dela eta, hizkun-
tzarekin laguntzen zion Itxaso Azkunere-
kin aritzen zen elkarlanean. Elkarlan ho-
rrek, alde batetik, taldeko komunikazioak
euskaraz egitea eta, bestalde, taldekide ho-
rrek lagunduta euskaran trebatzen jarrai-
tzeko aukera eman zuen. Gaur egun, sare
sozialen arduradun hori, Itsaso Artabe,
euskalduna da, eta gure jarduera guztiak
euskaraz ikusgai egiteko ardura dauka, bai
karteletan bai sare sozialetan. «

Zergatik aukeratu zenuen

LEINN (Lidergo Ekintzaile eta
Berrikuntzan) gradua ikastea?
LEINN aukeratu nuen taldean

lan egitea gustuko dudalako, eta
nire gaitasunak garatzeko aukera
eskaintzen zidalako. Gradu honek
benetako bizitzarako prestatzen
zaitu, eta lidergoa eta enpresa
baten esparru ezberdinetan
moldatzeko gaitasuna garatzen
ditu. Ikasketa desberdin eta
berritzaile bat egitea gustatzen
zait, etorkizunean izan nahi dudan
ekintzaile bihurtzen lagunduko
didalako.

Nola ari da izaten LEINNen

bizitako esperientzia?

LEINN etengabeko ikaskuntza

bat dela esango nuke. Denbora
honetan, enpresa baten kudeaketa
finantzario eta legala ikasi ditut,
baita taldeen kudeaketa eta
komunikazioa ere.

Zer da gehien gustazen zaizuna
Mondragon Unibertsitatetik?
Balioei ematen zaien garrantzia
gustatzen zait: aniztasuna,
hutsegitetatik ikastea, pertsonen
berdintasuna, gaitasun sozialen
garapena, emozioen kudeaketa
eta ingurutik ikastea. Komunitate
honetan aske sentitzen naiz nire
burua adierazteko eta nor naizen
erakusteko.

Lehen egunetik enpresa bat
sortzen duzue, nola egiten da
hori? Nola da taldean lan egitea?
Lehen egunetik coach eta
aholkularien laguntza dugu, eta
proiektuen bidez enpresa bat

sortzen ikasten dugu. Taldean lan
egiteak asko ematen du; nahiz eta
erabakiak hartzeasarritanzailaizan,
elkarrizketak eta komunikazioak
taldea indartzen dute. Taldean lan
egitea gustatzen zait, beti dago zer
ikasi besteengandik, eta elkarrekin
aurrera egiteak azkarrago eta
gehiago ikastea ahalbidetzen digu.

Ze proiektutan ari zarete lanean
LEINN-en barne?

Orain, beste hiru pertsonarekin
batera, kafe hotzaren alternatiba
osasuntsu bat garatzen ari gara.
Kalitatezko kafea eskaintzen dugu,
azukrerik gabea, aroma naturalekin
eta potoan zerbitzatuta, merkatuan
dagoen aukera jasangarriena.

Nolakoa izan da atzerriko
esperientzia? Non izan zarete?
Lehenengo mailan Berlinera

joan ginen, eta esperientzia
ahaztezina izan zen. Beste
herrialde batzuetako ekintzailetza
ekosistema ezagutzea
ezinbestekoa da zure enpresa
sortu eta garatzeko. Nire konfort
eremua utzi, kultura eta komunitate
ezberdinak ezagutu eta beste
pertsona batzuekin harremana
izatea erronka eta inspirazio-iturri
izaten ari da niretzat.

Etorkizunari begira, zeintzuk

dira zure asmoak?

Giza baliabideetan eta pertsonen
kudeaketan jarri nahi dut arreta,
ikasitakoa praktikan jarriz. Nire
helburua ekintzaile izatea da, nire
enpresa aurrera ateratzea eta
gizartean eragin positiboa duten
proiektuak sortzea.

] Azaroa gainontzeko hilabeteak baino beldurgarriagoa da, Gau Beltza eta Halloween
Ha“ beldurra' izaten direlako, besteak beste. Egun berezi horietako elementu hauen artetik lau bi aldiz
ageri dira, eta beste bi, berriz, hiru aldiz. Azpimarra itzazu.

Orain Hirukak ahozkotasuna eta ulermena lantzen
lagunduko dizu klik bategaz.

Erabili «<Entzun» eta «Itzuli» botoiak. AR

Koloreztatu eta marraztu txita txiki
gehiago, familia handitu gura baduzu!

Arreta euskaraz jasotzen
duzu zerbitzuetan?

ISABEL LAZARO
ERANDIO

Gero eta gehiago. Orain dela 10 urte
askoz arraroagoa zen. Euskaldun-
tze prozesuan parte hartzen ari da
jendea. Hainbat dendatan euskaraz
egiten didate, banketxeetan gero
eta gehiago, kiroldegian askotan,
garraio publikoan gutxi eta parkee-
tan ere nabari da umeak gero eta
euskaldunagoak direla.

KEPA GALLEGO
SOPELA

Sopelako udaletxe ondoan dagoen
Turismo Bulegoan egiten dut lan.
Hona, hiriko jendea dator eta na-
baritzen da Sopelan euskara egi-
ten dela. Larrabasterrako Turismo
Bulegoan, aldiz, atzerritar gehiago
datoz, beraz, hor, tartekatu behar
ditugu gaztelania, ingelesa, fran-
tsesa, alemana, italiera, etab.

MIKEL MONTESINOS
LARRABASTERRA

Ez. Euskaraz egiten baduzu behar-
bada haiek ere euskaraz egingo di-
zute, baina gehienetan ez. Autobu-
sean, adibidez, egin didate, baina
gehienetan gazteleraz egiten dute.
Egia da nik lehenengo hitza ez du-
dala euskaraz ere egiten. Saiatuko
naiz hemendik aurrera euskaraz
egiten ea haiek ere egiten duten.

JUNE ANGULO
SOPELA

Gehienbat gaztelaniaz ematen di-
date arreta. Egia da Sopelako ige-
rilekuan, esaterako, euskaraz min-
tzatzen dutela. Nik pertsonalki
lehenengo hitza euskaraz egiten
dut beti. Uste dut garrantzitsua
dela zerbitzuek arreta euskaraz
ematea, euskara sustatu behar du-
gulako guztion artean.

GAIZKA REDONDO
SOPELA

Sopelan, bai. Nabaritzen da euska-
ra apur bat gehiago lantzen dela.
Kiroldegiaren sarreran eta udale-
txean batez ere ematen didate ha-
rrera euskaraz. Egia da nik nor-
malean lehenengo hitza ez dudala
euskaraz egiten. Gero eztabaida
izaten dut etxean emaztearekin ho-
rren harira, kar-kar.

ITZIAR VILLAN
SOPELA

Segun eta... Batzuetan bai, batzue-
tan ez. Liburutegian, adibidez, bai.
Normalean joaten naiz eta euskaraz
egiten dugu. Kiroldegian, ez hain-
beste. Udaletxean ere segun eta no-
rekin topatzen zaren. Ahalegintzen
naiz lehenengo hitza euskaraz egi-
ten, baina tramite burokratikoetan
gazteleraz egiten dut, esaterako.

ARRATE SANTURTUR
SOPELA

Ez, normalean ez didate euskaraz
egiten; liburutegian, baina, bai.
Nik lehenengo hitza ez dut euska-
raz egiten ere. Ez dakit zergatik,
baina normalean gazteleraz hitz
egiten didatenez, nik ere horrela
egiten dut. Hala ere, uste dut ga-
rrantzitsua dela zerbitzu publikoe-
tatik euskaraz hitz egitea.

ESTHER ARRATE AKORDAGOITIA
SOPELA

Batzuetan bai. Autobusetan ez. Me-
troan, segun ze tokitan. Sopelako
kiroldegian bai: nahiz eta klaseak
gaztelaniaz eman, gero zuk euska-
raz hitz egiten badiezu erantzuna
ere euskaraz da. Euskaldun zaharra
naiz eta lehen hitza beti egiten dut
euskaraz. Kaletik gero eta euskara
gehiago entzuten dut Sopelan.

Sari ederrak eskura!

/0zketa
Ibaizabalen liburu sorta

Ibaizabal argitaletxearen eskutik, Zirimiri

bildumako hiru liburu eder hauek zeureak

egiteko aukera izango duzu; galduko duzu?
Ez izan lotsati eta eman izena zozketan!

Zozketan parte hartu gura baduzu, abenduaren 15a (domeka) baino lehenago
jakinarazi zure izen-deiturak eta harremanetarako bidea hemen: Zozketak ataleko
formularioa HIRUKA.eus webgunean.

Zozketa
Miinan antzezlanerako sarrerak

Amets Arzallusen Minan liburuan oinarritutako lana
taularatuko dute Muxikebarri Antzokian abenduaren
20an, 19:30etik aurrera. Sarrera bikoitzak ditugu
zozkagai, baten bat zuretzat gura duzu?

Zozketan parte hartu gura baduzu, abenduaren 15a (domeka) baino lehenago
jakinarazi zure izen-deiturak eta harremanetarako bidea hemen: Zozketak ataleko
formularioa HIRUKA.eus webgunean.

Zozketa
Jon Plazaolaren azkena ikusi gura?

Tu-tum, Platz! antzezlana taularatuko du Jon Plazaolak
abenduaren 6an Getxoko Muxikebarri Antzokian; saioa
19:30ean hasiko da, eta sarrera bikoitzak zozkatuko

ditugu. Zeinentzat izango ote dira? “ “ a“ g

Zozketan parte hartu gura baduzu, abenduaren 1a (domeka) baino lehenago jakinarazi
zure izen-deiturak eta harremanetarako bidea hemen: Zozketak ataleko formularioa
HIRUKA.eus webgunean.

Zelan egin HIRUKAlagun?

Webgunean: hiruka.eus/harpidetza/laguna Urtean 35 euroren truke, Uribe Kostako
Idatziz: hirukakoop@hiruka.eus euskarazko komunikazio-taldearen
Deituz: 944 911 337 - 688 812 368 bultzatzailea eta partaidea izango zara.




SOLASALDIA

AZAROAK

ERROBI NMEENDE ERDI

Anje Duhalde, Mixel Ducau eta Daniel Landart
Aurkezleak: Laura Mintegi eta Miren Kareaga

19:00 - Muxikebarri - Arrigunaga

Errobiren kontzerturako bi sarrera zozketatuko
ditugu bertaratzen direnen artean.

LITERATURA-SOLASALDIA

AZAROAK

ENE“O BIDEG‘“N “Bichta éder’’liburuaz

19:30 - Villamonteko Kultur Etxea - Antolatzailea: EGIZU

KONTZERTUA

AZAROAK

ERROBI 50. urteurrena

20:00 - Muxikebarri - Ereaga
Antolatzailea: GETXOKO KULTUR ETXEA

20€

GETROKO IRASLEAR ERROBI ABESTEN

Getxoko 400 ikaslek hartu dute parte Gure lekukotasuna eta Perttoli abestien Sartu eta gozatu: www.getxo.eus/eu/euskara
bideo-grabazioan. Ekimen ederra euskal kulturaren transmisioa sustatzeko!

